
ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᑦ



ᐅᑯᓇᓂ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC), 
ᐊᑐᕈᒪᔭᕗᑦ ᐱᕙᓪᓕᐊᑎᑦᓯᓂᐅᔪᖅ ᑮᓇᐅᔭᓕᐅᕈᑎᒃᑯᑦ ᐱᕈᖅᐸᓪᓕᐊᑎᑦᓯᕙᓪᓗᑕ 
ᐊᒻᒪ ᐊᑐᖅᑕᐅᖁᓪᓗᒋᑦ ᐃᖅᑲᓇᐃᔮᑦᓴᓕᐅᕐᓂᖅ ᕿᑭᖅᑕᓂ ᓄᓇᓕᖃᕐᕕᐊᓂ ᓄᓇᕘᑉ 
ᐊᑐᐃᓐᓇᐅᑎᑦᓯᕙᓪᓗᑕ ᐊᔾᔨᒌᖏᕈᓘᔭᖅᑐᓂᑦ ᓇᖕᒥᓂᕆᓕᓂᒃᑯᑦ ᐱᔭᑦᓴᓕᕆᓂᒃᑯᑦ 
ᐱᔨᑦᓯᕋᐅᑎᑦᓴᓂᑦ.

ᑐᖕᖓᓱᒋᑦᓯ ᐊᕐᕌᒍᑕᒫᕐᓯᐅᑎᐊᓄᑦ ᓱᓇᑐᐃᓐᓇᕐᓂᑦ ᐅᓂᒃᑳᑦᓴᓕᐊᖑᓯᒪᔪᓄᑦ ᐅᑯᐊ ᐱᓪᓗᒋᑦ ᕿᑭᖅᑖᓗᖕᒥ 
ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC), ᑮᓇᐅᔭᓕᐅᖅᑎᐅᖏᑦᑐᑦ ᑲᑐᔾᔨᖃᑎᒌᖑᔪᑦ 
ᐱᔨᑦᓯᕋᐅᑎᖃᕐᓯᒪᓕᖅᑐᑎᒃ ᓄᓇᓕᖁᑎᑦᑎᓐᓂᑦ 1991-ᒥᓂᒃ. ᐃᓚᒋᔭᐅᓗᑎᒃ ᐱᖓᓱᓄᑦ ᓄᓇᓕᓐᓂ 
ᓯᕗᓂᕐᓄᑦ (CF) ᑲᑐᔾᔨᖃᑎᒌᓄᑦ ᐊᐅᓚᑦᓯᔪᓄᑦ ᓄᓇᕘᒥ, ᑐᕌᒐᖃᖅᐸᑦᑐᑦ ᑮᓇᐅᔭᑎᒍᑦ ᐃᑲᔪᕈᒪᓪᓗᑎᒃ ᐊᒻᒪ 
ᐅᖃᐅᔾᔪᐃᒋᐊᖅᐸᓪᓗᑎᒃ ᐱᔨᑦᓯᕋᐅᑎᒍᑦ ᓄᑖᓂᑦ ᐅᕝᕙᓘᓐᓃᑦ ᐊᖏᓪᓕᒋᐊᖅᑐᓂᑦ ᓇᖕᒥᓂᖃᐅᑎᕋᓛᓂᑦ 
ᕿᑭᖅᑕᓂ ᓄᓇᓕᖃᕐᕕᒻᒥᑦ.
ᐅᑯᓇᓂ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC), ᐅᑉᐱᕈᓱᑦᑐᒍᑦ ᑲᔪᓯᔪᓐᓇᕐᓂᖏᓐᓂᑦ 
ᓂᐅᕐᕈᑎᖃᖅᑎᐅᔪᒪᕙᑦᑐᑦ ᐊᒻᒪ ᐊᑐᐃᓐᓇᐅᑎᑦᓯᔪᒪᕙᑦᑐᑕ ᐱᓕᕆᔾᔪᑎᓂᑦ ᐃᑲᔫᑎᐅᔪᓐᓇᖅᑐᓂᑦ ᐊᒻᒪ ᐃᑲᔪᕐᓱᐸᓪᓗᒋᑦ 
ᐃᓱᒪᒋᕙᑦᑕᖏᑦ ᐊᑐᕈᒪᓪᓗᒋᑦ ᓴᖅᑮᑎᑦᓯᓇᓱᐊᕈᒪᑎᓪᓗᒋᑦ. ᐊᑐᖅᑐᒋᑦ ᐱᓕᕆᐊᕆᓯᒪᔭᕗᑦ ᐊᒻᒪ ᐱᓕᕆᔾᔪᑎᒋᔪᒪᔭᕗᑦ, ᑮᓇᐅᔭᑎᒍᑦ 
ᐃᑲᔪᖅᐸᑦᑐᒍᑦ ᐊᒻᒪ ᐅᖃᐅᔾᔪᐃᒋᐊᕐᓂᒃᑯᑦ ᐱᔨᑦᓯᕋᐅᑎᒍᑦ ᓄᑖᓂᑦ ᐊᒻᒪ ᐊᖏᓪᓕᒋᐊᕈᒪᔪᓂᑦ ᓇᖕᒥᓂᖃᐅᑎᕋᓛᖑᔪᓂᑦ. 
ᑮᓇᐅᔭᐃᔭᐅᑎᑦᓴᕗᑦ ᑮᓇᐅᔭᖃᐅᑎᕗᑦ ᐅᕙᑦᑎᓐᓂᑦ ᐃᑲᔪᕈᓐᓇᑎᑦᓯᕙᑦᑐᑦ ᐊᑐᖅᑐᐊᕈᒪᔪᓂᑦ, ᐊᒻᒪ ᐊᑐᖅᑐᐊᓂᒃᑯᑦ 
ᖁᓚᕐᓇᔾᔭᐃᒃᑯᑎᖃᖅᐸᑦᑐᑕ ᐱᔪᓐᓇᖅᑐᓄᑦ ᑲᒻᐸᓂᖁᑎᐅᔪᓄᑦ, ᑎᑭᒍᓐᓇᖅᑐᑎᒃ ᐃᑲᔫᑎᒋᔪᓐᓇᖅᑕᕗᑦ ᐊᒥᓲᓛᓄᑦ $250,000-ᓄᑦ 
ᐊᑐᓂ ᓇᖕᒥᓂᖁᑎᐅᔪᒧᑦ.

ᐱᓕᕆᐊᕆᔪᒪᓗᐊᖅᑕᕗᑦ ᐃᑲᔪᖅᐸᓪᓗᑕ ᓄᓇᓕᓐᓂᑦ ᐱᕙᓪᓕᐊᑎᑦᓯᔪᒪᑎᓪᓗᒋᑦ ᓄᓇᓕᓐᓂ ᑮᓇᐅᔭᓕᐅᕈᑎᖏᓐᓂᑦ 
ᐱᕙᓪᓕᐊᑎᑦᓯᓂᒃᑯᑦ ᓇᖕᒥᓂᖅᑖᖑᕙᓪᓕᐊᔪᓂᑦ ᐊᒻᒪ ᐊᖏᓪᓕᒋᐊᕆᖁᔨᕙᑦᑐᑎᒃ ᓇᖕᒥᓂᖁᑎᒋᔭᐅᔪᓂᑦ. ᑕᒪᓐᓇ 
ᐱᓕᕆᐊᖑᔪᒪᓪᓗᓂ, ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐊᑐᐃᓐᓇᐅᑎᑦᓯᕙᑦᑐᑦ 
ᐊᔾᔨᒌᖏᑦᑐᓂᑦ ᐱᔨᑦᓯᕋᐅᑎᓂᑦ ᐋᖅᑭᑦᑕᐅᓯᒪᔪᓂᑦ ᐱᓕᕆᔾᔪᑎᐅᔪᓐᓇᕐᓗᑎᒃ ᐊᔾᔨᐅᖏᑦᑐᓂᑦ ᑭᖕᖒᒪᔭᐅᕙᑦᑐᓂᑦ ᓄᓇᓕᖃᕐᕕᑎᓐᓂ. 
ᑕᒪᒃᑯᓄᖓ ᐱᔨᑦᓯᕋᐅᑎᓄᑦ ᐱᖃᓯᐅᔾᔭᐅᔪᑦ:

	• ᓇᖕᒥᓂᖅ ᐱᓕᕆᐊᒧᑦ ᐊᑐᖅᑐᐊᖅᑎᑦᑎᓂᕐᒥᒃ: ᐊᑑᑎᓕᒻᒪᕆᐅᔪᓂᑦ ᑮᓇᐅᔭᑎᒍᑦ ᐃᑲᔪᕐᓱᐃᕙᑦᑐᒍᑦ 
ᓂᐅᕐᕈᑎᓕᕆᔨᓂᑦ, ᐃᑲᔪᖅᐸᑦᑐᒋᑦ ᐊᕝᕕᐊᕈᑎᐅᔪᓂᑦ ᖄᖐᓇᓱᑦᑎᓪᓗᒋᑦ ᐊᒻᒪ ᓴᖅᑭᐸᓪᓕᐊᔪᓄᑦ ᐱᕈᐃᕙᓪᓕᐊᒍᑎᑦᓴᓂ.

	• ᐱᕙᓪᓕᐊᑎᑦᓯᕙᓐᓂᖅ ᓄᓇᓕᓐᓂ ᑮᓇᐅᔭᓕᐅᖅᑎᓂᑦ ᐊᑐᖅᑐᑎᒃ ᓇᖕᒥᓂᖃᖅᑎᓄᑦ ᐃᖅᑲᓇᐃᔮᑦᓴᓂᑦ: 
ᐱᓕᕆᖃᑎᖃᖅᐸᑦᑐᒍᑦ ᓴᖅᑮᓇᓱᐊᖅᐸᑦᑐᑕ ᐃᖅᑲᓇᐃᔮᑦᓴᐅᔪᓐᓇᖅᑐᓂᑦ ᓇᖕᒥᓂᖃᖅᑎᓂ, ᐃᑲᔪᖅᐸᑦᑐᑕ 
ᑮᓇᐅᔭᓕᕆᓂᒃᑯᑦ ᐱᕈᖅᐸᓪᓕᐊᓂᖏᓐᓂᑦ ᓄᓇᓕᖁᑎᑦᑕ.

	• ᐅᖃᖃᑕᐅᕙᓐᓂᖅ ᐊᒻᒪ ᐅᖃᐅᔾᔪᐃᓂᖅ: ᐱᓕᕆᔨᕗᑦ ᐊᑐᐃᓐᓇᖃᖅᐸᑦᑐᑦ ᐊᑐᖅᑕᐅᒋᐊᓕᓐᓂᑦ ᐊᒻᒪ 
ᐅᖃᐅᔾᔪᐃᕙᑦᑐᑎᒃ ᒥᑭᔫᑎᓂᑦ ᐊᒻᒪ ᐊᑯᓐᓈᕿᔪᓂᑦ ᓇᖕᒥᓂᖃᖅᑎᓂᑦ, ᐃᑲᔪᖅᐸᑦᑐᒋᑦ ᓯᕗᒧᐊᓐᓂᒃᑯᑦ ᐊᑦᓱᕉᑎᐅᕙᑦᑐᓂᑦ 
ᐊᒻᒪ ᑐᓴᐅᒪᑦᓯᐊᕐᓗᑎᒃ ᐱᔭᑦᓴᓂᑦ ᐋᖅᑭᑦᓱᐃᓇᓱᐊᖅᑎᓪᓗᒋᑦ.

	• ᐱᕙᓪᓕᐊᓂᒃᑯᑦ ᐃᑲᔪᕐᓱᐃᓕᖅ ᐊᒻᒪ ᐱᓕᒻᒪᑦᓴᐃᓂᖅ: ᓄᓇᕘᒥᐅᑕᓂᑦ ᓇᖕᒥᓂᖅ ᐊᐅᓚᑦᓯᒍᓐᓇᖁᑦᓯᐊᖅᑕᕗᑦ 
ᐊᒻᒪ ᓇᖕᒥᓂᖃᖅᑎᐅᔪᑦ ᐊᑐᐃᓐᓇᖃᖅᐸᑦᑐᑕ ᖃᓄᑐᐃᓐᓇᖅ ᐱᓕᒻᒪᑦᓴᐃᑎᓂᑦ ᐱᓕᕆᐊᑦᓴᓂᑦ ᐊᒻᒪ ᐱᕙᓪᓕᐊᓂᒃᑯᑦ 
ᐃᑲᔪᕐᓱᐃᑎᑦᓴᓂᑦ, ᓱᓇᒃᑯᑖᖃᖅᑎᑉᐸᑦᑐᒋᑦ ᐱᓕᒻᒪᑦᓴᐃᓂᒃᑯᑦ ᐊᒻᒪ ᖃᐅᔨᒪᒋᐊᓕᖏᓐᓂᑦ ᑲᔪᓯᑦᓯᐊᕈᑎᐅᔪᓐᓇᖅᑐᓂᑦ.

	• ᓇᖕᒥᓂᓕᕆᓂᕐᒥᑦ ᑐᑭᓯᒋᐊᖅᑎᑦᓯᓂᕐᒥᑦ ᐱᔨᑦᓯᕋᕐᓂᖅ: ᐊᖅᑯᑎᒋᕙᑦᑐᒋᑦ ᐊᒥᓱᒻᒪᕆᐅᔪᑦ ᐱᓕᕆᔨᐅᔪᑦ 
ᐊᒻᒪ ᐃᑲᔪᕈᓐᓇᖅᑐᑦ ᐱᓕᕆᔾᔪᑎᒍᑦ, ᐊᔾᔨᒌᖏᑦᑐᓂᑦ ᓇᖕᒥᓂᓕᕆᓂᕐᒥᑦ ᑐᑭᓯᒋᐊᖅᑎᑦᓯᓂᕐᒥᑦ ᐱᔨᑦᓯᕋᐅᑎᓂᑦ, 
ᓇᓗᓇᐃᕐᓯᒪᒍᒪᓪᓗᑕ ᑮᓇᐅᔭᓕᐅᖅᑎᐅᔪᑦ ᐊᑐᐃᓐᓇᖃᕈᓐᓇᕐᓂᖏᓐᓂᑦ ᐊᑐᖅᑕᐅᕙᑦᑐᓂᑦ ᖃᖓᒃᑯᑦ, ᖃᐅᔨᒪᒋᐊᓕᓐᓂᑦ, 
ᐊᒻᒪ ᐊᑑᑎᖃᒻᒪᕆᑦᑐᓂᑦ ᐃᑲᔫᑎᑦᓴᓂᑦ ᐱᓕᕆᔾᔪᑎᓕᓐᓂᑦ. 

ᕿᑎᓪᓗᐊᖓᓂ ᐆᒻᒪᑎᖓᓂ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᓄᓇᓕᖃᕐᕕᓐᓅᖓᔪᓂᑦ, 
ᐱᖓᓲᔪᖅᑐᓂᑦ (6) ᑲᑎᒪᔨᖃᖅᐸᑦᑐᑦ ᐊᖏᔪᖅᑲᐅᑎᓂᑦ, ᐃᑲᔪᕈᒪᓂᖏᑎᒍᑦ ᐊᑑᑎᓕᒻᒪᕆᐅᕙᑦᑐᑦ ᐋᖅᑭᑦᓱᐃᓂᒃᑯᑦ ᑲᑐᔾᔨᖃᑎᒌᑦᑕ 
ᑲᔪᓯᑦᓯᐊᕐᓂᕆᕙᑦᑕᖓᓂᑦ. ᑕᒪᒃᑯᐊ ᓂᕈᐊᒐᐅᓗᐊᖅᐸᑦᑐᑦ ᑐᑭᓯᐊᔪᒻᒪᕆᐅᓂᖏᓐᓄᑦ ᓇᖕᒥᓂᓕᕆᓂᕐᒨᖓᔪᓂᑦ ᐊᒻᒪ 
ᖃᐅᔨᒪᓂᖏᓐᓄᑦ ᐊᔾᔨᐅᖏᑦᑐᓂᑦ ᐊᑦᓱᕉᑎᐅᔪᓐᓇᖅᑐᓂᑦ ᐊᑦᑐᐊᔪᓂᑦ ᐊᐅᓚᑦᓯᓇᓱᐊᕈᑎᓄᑦ ᕿᑭᖅᑕᓂ ᓄᓇᓕᓐᓂ.

ᑕᑯᒋᐊᖅᑎᓪᓗᑕ ᐱᔭᕇᖅᑕᐅᓯᒪᔪᓂᑦ ᐊᕐᕌᒍᒥ ᐊᓂᒍᖅᑐᒥ, ᐊᔪᐃᓐᓇᐅᑎᖃᖅᐳᒍᑦ ᓯᕗᒧᐊᒍᒪᑦᓯᐊᐸᓐᓂᖏᓐᓂᑦ ᐊᒻᒪ 
ᐅᑎᕐᔭᐅᑎᒋᔪᓐᓇᐸᑦᑕᖏᓐᓂᑦ ᑕᑯᑦᓴᐅᑎᑉᐸᑦᑕᖏᓐᓂᑦ ᓂᐅᕐᕈᑎᓕᕆᔨᐅᔪᑦ ᐱᔨᑦᓯᕋᐅᑎᒋᕙᑦᑕᕗᑦ. ᓯᕗᒧᐊᑉᐸᓪᓕᐊᓂᕆᑦᓯᐊᖅᑕᖏᑦ 
ᐊᒻᒪ ᐱᔭᕇᕈᑎᒋᕙᑦᑕᖏᑦ ᐱᓕᕆᐊᑦᓴᑎᓐᓂᑦ ᐊᑐᕈᒪᔾᔪᑎᒋᕙᑦᑕᕗᑦ ᑲᔪᓯᖁᓪᓗᒋᑦ ᐱᒻᒪᕆᐅᔪᑦ ᐱᓕᕆᐊᑦᓴᖏᑦ, ᐃᑲᔪᕐᓱᐃᓂᒃᑯᑦ 
ᐱᕈᖅᐸᓪᓕᐊᓂᖏᓐᓄᑦ ᐊᒻᒪ ᖃᑭᕙᓪᓕᐊᓂᖏᓐᓄᑦ ᓄᓇᓕᖁᑎᑦᑕ.

ᖁᔭᓕᑦᓯᐊᖅᑐᒍᑦ ᐱᓕᕆᔪᒪᑦᓯᐊᐸᑦᑐᓂᑦ ᐱᓕᕆᔨᖁᑎᑦᑎᓐᓂᑦ, ᑲᑐᔾᔨᖃᑎᒋᕙᑦᑕᑎᓐᓂᑦ, ᐊᒻᒪ ᐊᓐᓂᓇᑦᓯᐊᒻᒪᕆᑦᑐᓂᑦ 
ᑐᓴᐅᒪᒍᒪᕙᑦᑐᓂᑦ ᐱᓕᕆᐊᑦᑎᓐᓂᑦ ᐃᑲᔪᕐᓱᐃᖏᓐᓇᑦᓯᐊᐸᓐᓂᖏᓐᓂᑦ ᐅᕙᑦᑎᓐᓂᑦ ᐊᑐᖅᐸᓪᓕᐊᑎᓪᓗᑕ ᐱᓕᕆᐊᕆᔪᒪᔭᑦᑎᓐᓂᑦ. 
ᑲᑐᔾᔨᓗᑕ, ᑲᔪᓯᑦᓯᐊᕐᓂᐊᖅᑐᒍᑦ ᐱᕈᐃᕙᓪᓕᐊᓂᕐᒥᑦ ᐆᒻᒪᑦᓯᐊᕆᑦᑐᒥᑦ ᐊᒻᒪ ᖃᑭᕙᓪᓕᐊᑦᓯᐊᖅᑐᒥᑦ ᓇᖕᒥᓂᖃᖅᑎᓄᑦ ᓄᓇᓕᐅᔪᒥᑦ 
ᕿᑭᖅᑕᓂ ᓄᓇᓕᖃᕐᕕᓐᓂ.

ᑭᒡᒐᑐᖅᑐᒋᑦ ᐃᓘᓐᓇᑦᓯᐊᑎᒃ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐱᓕᕆᔨᖁᑎᖏᑦ, 
ᐊᑐᒃᑲᓐᓂᕈᒪᕗᒍᑦ ᐊᕐᕌᒍᒃᑲᓂᕐᒥᒃ ᐊᓯᔾᔨᐅᑎᑦᓴᓂᑦ ᑲᑐᔾᔨᖃᑎᒌᒍᑎᓂᑦ ᐊᒻᒪ ᑭᓪᓕᖃᖏᑦᑐᓂᑦ ᐊᑐᖅᑕᐅᔪᓐᓇᖅᑐᓂᑦ ᐊᔪᕐᓇᖏᑉᐸᑦ.

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) 
ᐊᐅᓚᑉᐸᑦᑐᑦ ᑮᓇᐅᔭᓕᐅᖅᑎᐅᒐᑎᒃ ᑯᐊᐳᕇᓴᐅᓗᑎᒃ ᑲᒻᒪᕆᐅᔪᑦ ᐊᒻᒪ 
ᐱᔨᑦᓯᕋᐅᑎᖃᖅᐸᑦᑐᑦ.

ᐱᓕᕆᐊᒃᓴᐃᑦ ᐊᒻᒪ ᐱᔨᑦᑎᕋᐅᑎᑦ
	• ᓇᖕᒥᓂᖃᖅᑎᓂᑦ ᐱᕙᓪᓕᐊᒍᑎᑦᓴᓂᑦ ᐅᑎᖅᑎᒋᐊᓕᓐᓂᑦ 

ᐊᑐᖅᑐᐊᑎᑦᓯᕙᑦᑐᒍᑦ, ᐊᒻᒪ ᖁᓚᕐᓇᖏᔾᔪᑎᓕᓐᓂᑦ 
ᐊᑐᖅᑎᑦᓯᔪᓐᓇᐸᑦᑐᒍᑦ $250,000-ᓄᑦ ᑎᑭᒍᓐᓇᖅᑐᓂᑦ.

	• ᓇᖕᒥᓂᖃᖅᑎᓂᑦ ᐃᑲᔪᕐᓱᐃᕙᑦᑐᒍᑦ ᐊᒻᒪ 
ᐅᖃᖃᑕᐅᓂᒃᑯᑦ ᐱᔨᑦᓯᕋᖅᐸᑦᑐᑕ ᐃᑲᔪᕈᒪᓪᓗᑕ 
ᑭᒃᑯᑐᐃᓐᓇᕐᓂᑦ ᓇᖕᒥᓂᓕᕆᓂᒃᑯᑦ ᐃᓱᒪᓕᐅᕆᔾᔪᑎᑦᓴᓂᑦ 
ᐅᖃᐅᓯᖃᖅᐸᑦᑐᑕ, ᐱᒋᐊᖅᑎᑦᓯᕙᑦᑐᑕ ᐱᒋᐊᕈᑎᑦᓴᓂᑦ, 
ᐊᖏᓪᓕᒋᐊᕆᑎᓪᓗᒋᑦ ᑮᓇᐅᔭᓕᐅᕈᑎᒥᓂᒃ, ᐊᒻᒪ 
ᐅᖃᐅᓯᖃᖅᐸᑦᑐᑕ ᐊᑦᓱᕉᑎᐅᔪᓂᑦ.

	• ᐱᔭᕆᐊᑭᓪᓕᑎᕆᓂᖅ ᑐᑭᓯᒋᐊᕐᕕᐅᔪᓐᓇᖅᑐᓂᑦ, 
ᑭᓪᓕᓯᓂᐊᕈᓐᓇᖅᑐᓂᑦ ᐊᒻᒪ ᐃᑲᔪᕐᓱᐃᔾᔪᑎᓂᑦ ᐊᓯᖏᓐᓄᑦ 
ᑮᓇᐅᔭᖃᖅᑎᑦᓯᔪᓐᓇᖅᑐᓂᑦ ᐱᓕᕆᕝᕕᓐᓂᑦ ᐊᒻᒪ 
ᑮᓇᐅᔭᓕᐅᕋᓱᐊᕈᑎᓕᕆᓂᕐᒥᑦ ᐱᕙᓪᓕᐊᑎᑦᓯᔨᓄᑦ.

	• ᐃᑲᔪᕐᓱᐃᔾᔪᑎᑦᓴᖃᖅᐸᑦᑐᑦ ᐊᒻᒪ ᐃᓕᓴᐃᔨᑦᓴᓂᑦ ᒪᒃᑯᑦᑐᓄᑦ 
ᓇᖕᒥᓂᓕᕆᔪᒪᔪᓂᑦ.

	• ᐱᓕᒻᒪᑦᓴᐃᑎᓂᑦ ᓴᖅᑮᕙᑦᑐᑦ ᐱᓕᕆᐊᑦᓴᓂᑦ 
ᓇᖕᒥᓂᖃᖅᑎᓄᑦ ᐱᔨᑦᓯᕋᐅᑎᒥᓄᑦ.

	• ᐊᐅᓚᑦᓯᕙᑦᑐᑦ ᑲᓇᑕ-ᓄᓇᕗᑦ ᓇᖕᒥᓂᖃᖅᑎᓂᑦ 
ᐱᔨᑦᓯᕋᕐᓂᕐᒥᑦ ᑐᖕᖓᕕᒻᒥᑦ (CNBSC) 
ᑲᑐᔾᔨᖃᑎᒋᕙᑦᑐᒋᑦ ᐅᑯᐊ ᑲᓇᑕᐅᑉ ᐅᑭᐅᖅᑕᖅᑐᖏᓐᓂ 
ᑮᓇᐅᔭᓕᐅᕋᓱᐊᕈᑎᓕᕆᓂᕐᒥᑦ ᐱᕙᓪᓕᐊᔪᓕᕆᓂᕐᒧᑦ 
ᐱᓕᕆᕝᕕᒻᒥᑦ ᐊᒻᒪ ᐱᓕᕆᕝᕕᖏᓐᓂᑦ 
ᑮᓇᐅᔭᓕᐅᕋᓱᐊᕈᑎᓕᕆᓂᕐᒥᑦ ᐱᕙᓪᓕᐊᔪᓕᕆᓂᕐᒧᑦ 
ᐊᒻᒪ ᐃᖏᕐᕋᔪᓕᕆᓂᕐᒥᑦ, ᒐᕙᒪᒃᑯᓐᓄᑦ ᓄᓇᕗᑦ. ᑲᓇᑕ-
ᓄᓇᕗᑦ ᓇᖕᒥᓂᖃᖅᑎᓂᑦ ᐱᔨᑦᓯᕋᕐᓂᕐᒥᑦ ᑐᖕᖓᕕᒻᒥᑦ 
(CNBSC) ᐊᑐᐃᓐᓇᖃᖅᐸᑦᑐᑦ ᐊᔾᔨᒌᖏᕈᓘᔭᖅᑐᓂᑦ 
ᑐᑭᓯᒋᐊᕈᑎᑦᓴᓂᑦ ᓇᖕᒥᓂᖃᖅᑎᓄᑦ ᐊᒻᒪ 
ᑭᒃᑯᑐᐃᓐᓇᕐᓄᑦ ᐅᐸᑦᑕᐅᑐᐃᓐᓇᐸᑦᑐᑎᒃ, ᐅᖄᓚᕕᐅᓗᑎᒃ, 
ᐃᕐᖐᓇᖅᑕᐅᑎᒃᑯᑦ ᑎᑎᕋᕐᕕᐅᓗᑎᒃ, ᐊᒻᒪ 
ᐃᓐᑐᓂᐊᓕᕆᔾᔪᑎᒃᑯᑦ ᐱᓕᕆᔾᔪᑎᒍᑦ.

	• ᑲᒥᓯᓇᒥᑦ ᓱᓕᓂᕋᐃᔨᒥᑦ 
ᐱᔨᑦᓯᕋᐅᑎᖃᖅᐸᑦᑐᑦ ᐊᑭᖃᖏᑦᑐᒥᑦ.

	• ᖃᐅᔨᒋᐊᖁᔨᕙᑦᑐᑦ ᐅᖃᐅᔾᔪᐃᓂᕐᒥᑦ ᐊᒻᒪ 
ᐃᓕᓴᐃᔨᐅᓂᕐᒥᑦ ᐱᓕᕆᐊᑦᓴᒥᑦ (AMP) ᑲᑐᔾᔨᖃᑎᖃᖅᑐᑎᒃ 
ᐅᑯᓂᖓ ᓄᓇᕗᑦ ᓄᓇᓖᑦ ᓯᕗᓂᒃᓴᖏᓐᓄᑦ ᑲᑐᔾᔨᖃᑎᒌᑦ 
ᐊᒻᒪ ᐅᑯᓂᖓ ᑳᑕᓕᔅ+. ᐅᖃᐅᔾᔪᐃᓂᕐᒥᑦ ᐊᒻᒪ 
ᐃᓕᓴᐃᔨᐅᓂᕐᒥᑦ ᐱᓕᕆᐊᑦᓴᒥᑦ (AMP) ᐊᑐᐃᓐᓇᖃᖅᐸᑦᑐᑦ 
ᐃᓕᓴᐃᔨᑦᓴᓂᑦ ᐊᖅᑯᑎᒋᓪᓗᒋᑦ ᐅᑯᐊ ᑳᑕᓕᔅ+ 
ᐅᖃᐅᔾᔪᐃᔨᖏᑦ ᓄᓇᕘᒥ, ᐱᔨᑦᓯᕋᐅᑎᖃᖅᑐᑎᒃ 
ᑭᒃᑯᑐᐃᓐᓇᕐᓂᑦ, ᓇᖕᒥᓂᖃᖅᑎᓂᑦ, ᑲᑐᔾᔨᖃᑎᒌᓂᑦ, 
ᑯᐊᐳᕇᓴᓂᑦ, ᕼᐋᒻᒪᓚᓂᑦ, ᑮᓇᐅᔭᓕᐅᖅᑎᐅᖏᒃᑯᒥᑦ, ᐊᒻᒪ 
ᐃᓄᓕᕆᓂᒃᑯᑦ ᓂᐅᕐᕈᑎᓕᕆᔨᓂᑦ.

	• ᓄᓇᖃᖅᑳᕐᓯᒪᔪᓄᑦ ᐊᕐᓇᓄᑦ ᓇᖕᒥᓂᖃᖅᑎᓄᑦ (IWE) 
ᐱᓕᕆᐊᑦᓴᖃᖅᐸᑦᑐᑦ, ᑖᒃᑯᐊᓕ ᐃᑲᔪᕐᓱᐃᕙᑦᑐᑦ 
ᓄᓇᖃᖅᑲᕐᓯᒪᔪᓂᑦ ᐊᕐᓇᓂᒃ ᓇᖕᒥᓂᖃᖅᑎᐅᔪᓂᑦ 
ᓄᓇᕘᒥ. ᑮᓇᐅᔭᑎᒍᑦ ᐃᑲᔪᕐᓱᖅᑕᐅᕙᑦᑐᑎᒃ 
ᐅᑯᓇᖕᖓᑦ ᑲᓇᑕᒥ ᓄᓇᖃᖅᑳᖅᑐᓄᑦ ᑮᓇᐅᔭᖅᑐᔪᓄᑦ 
ᑯᐊᐳᕇᓴᓐᑯᑦ ᑲᑐᔾᔨᖃᑎᒌᖏᑦ, ᕿᑭᖅᑖᓗᖕᒥ 
ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ 
(BBDC) ᓴᖅᑮᓚᐅᖅᑐᑦ ᐆᕕᖓ ᐱᓕᕆᐊᑦᓴᒥᑦ, 
ᐊᑐᐃᓐᓇᕈᐃᕙᑦᑐᑎᒃ ᑐᑭᓯᒋᐊᕈᑎᓕᕆᓂᒃᑯᑦ 
ᑲᑎᒪᑎᑦᓯᕙᑦᑐᑎᒃ, ᐱᓕᒻᒪᑦᓴᐅᑎᓂᑦ, ᐃᓕᓐᓂᐊᑎᑦᓯᔨᑦᓴᓂᑦ, 
ᐊᒻᒪ ᐊᖏᔫᖏᑦᑐᓂᑦ ᐊᑐᖅᑐᐊᒐᖃᖅᐸᑦᑐᑎᒃ ᑮᓇᐅᔭᓂᑦ 
ᑐᕌᖅᑎᑕᐅᓯᒪᓗᐊᖅᑐᓂᑦ ᓄᓇᖃᖅᑳᕐᓯᒪᔪᓄᑦ ᐊᕐᓇᓄᑦ 
ᓇᖕᒥᓂᖃᖅᑎᓂᑦ. ᐱᓕᕆᐊᑦᓴᖅ ᐊᑐᐃᓐᓇᐅᓂᐊᖅᑐᖅ 
ᐊᕐᕌᒍᓄᑦ ᑎᓴᒪᓄᑦ (4) ᐊᒻᒪ ᐱᔨᑦᓯᕋᐅᑎᐅᓗᓂ 
ᓄᓇᖃᖅᑳᕐᓯᒪᔪᓂᑦ ᐊᕐᓇᓂᑦ ᓄᓇᕘᒥ.

	• ᐱᓕᕆᖃᑕᐅᕙᑦᑐᑎᒃ ᓇᖕᒥᓂᖃᖅᑎᓄᑦ ᐊᑐᐊᒐᓕᐅᕐᓂᕐᒥᑦ, 
ᐱᓇᓱᐊᕐᓂᕐᒥᑦ ᒪᓕᒐᓕᐅᖅᑎᓂᑦ, ᐃᑲᔪᖅᐸᑦᑐᑎᒃ, ᐊᒻᒪ 
ᐊᓯᖏᓐᓂᑦ ᐱᓕᕆᔨᓂᑦ ᖃᐅᔨᒪᑎᑦᓯᓂᕐᒥᑦ.

ᐱᓕᕆᕝᕕᒃ  
ᖃᓄᐃᑦᑑᓂᖓ  
2023

ᐊᐅᓚᑦᓯᔾᔪᑎᖏᑦ ᑮᓇᐅᔭᐃᑦ  
ᐊᑐᖅᑐᑦᓴᑦ 

$1.1M 
ᒥᓕᐊᓐ ᑮᓇᐅᔭᐃᑦ

ᐃᖅᑲᓇᐃᔭᖅᑏ

ᐱᖓᓱᑦ 
ᐃᖅᑲᓇᐃᔭᖅᑎᓪᓚᕇᑦ

ᒐᕙᒪᓕᕆᓂᖅ

6 ᑲᑎᒪᔩᑦ  
ᐊᑕᐅᑦᑎᒃᑰᖅᑕᙱᖢᑎᒃ ᐱᖓᓱᓂ ᐊᕐᕌᒍᓂ

ᑮᓇᐅᔭᖃᐅᑎᒻᒪᕆᐅᔪᖅ ᐱᓕᕆᕝᕕᖓᑦ  
ᓇᐅᔭᓕᐅᕋᓱᐊᕈᑎᓕᕆᓂᕐᒥᑦ 
ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 
ᐃᖏᕐᕋᔪᓕᕆᓂᕐᒥᑦ,  
ᒐᕙᒪᒃᑯᑦ ᓄᓇᕘᒧᑦ

ᐃᓚᒋᔭᐅᓂᖅ

ᑭᓇᑐᐃᓐᓇᖅ 
ᐃᓚᒋᔭᐅᔪᓐᓇᖅᑐᖅ  
ᕿᑭᖅᑕᓂ ᓄᓇᖃᖅᑐᓕᒫᑦ

ᐱᖁᑎᖏᑦ 

$7.4M 
ᒥᓕᐊᓐᕌᖅᑐᑦ ᑮᓇᐅᔭᒃᑯᑦ

22
$2M

ᐊᑐᖅᑐᐊᕐᓯᒪᓕᖅᑐᑦ 
ᑲᔪᓯᑎᑕᐅᓯᒪᓪᓗᑎᒃ ᑲᑎᑦᑐᑎᒋᑦ ᐊᑭᓕᒃᓴᐃᑦ ᐊᑐᖅᑐᐊᕈᑎᓄᑦ ᐊᑭᓕᐅᑎᕕᓃᑦ 

ᒥᓕᐊᓐ 
ᑮᓇᐅᔭᐃᑦ $3 ᒥᓕᐊᓐ

22 
ᓄᑖᓂᒃ ᐊᑐᖅᑐᐊᖅᑎᔾᑎᔪᑦ 

ᑮᓇᐅᔭᐃᑦ ᑲᑎᖦᖢᒋ 

$2 ᒥᓕᐊᓐ

ᐃᑲᔪᖅᓯᒪᓪᓗᓂ  

143-ᓂᒃ ᑲᔪᓯᔾᔪᑎᑦᓴᓂᑦ ᑮᓇᐅᔭᖃᖅᑎᑦᓯᓚᐅᖅᑐᑦ

21-ᓂᑦ	ᐃᓄᖕᓄᑦ ᓇᖕᒥᓂᕆᔭᐅᔪᓂᑦ  
	 ᓇᖕᒥᓂᖃᐅᑎᓂᑦ

ᑮᓇᐅᔭᓕᕆᓂᒃᑯᑦ ᐃᑲᔪᖅᓯᒪᔪᑦ 

25-ᓂ	ᐊᕐᓇᓂᒃ 
	ᑮᓇᐅᔭᓕᐅᕋᓱᒃᑎᓂᒃ

2023-ᒥ 
ᖃᓄᐃᓕᐅᖅᑕᐅᓂᑯᑦ

ᐊᐅᓚᑦᓯᕙᑦᑐᑦ ᑲᓇᑕ-ᓄᓇᕗᑦ 
ᓇᖕᒥᓂᖃᖅᑎᓂᑦ ᐱᔨᑦᓯᕋᕐᓂᕐᒥᑦ 
ᑐᖕᖓᕕᒻᒥᑦ ᑲᑐᔾᔨᖃᑎᒋᕙᑦᑐᒋᑦ 
ᐅᑯᐊ ᑮᓇᐅᔭᓕᐅᕋᓱᐊᕈᑎᓕᕆᓂᕐᒥᑦ 
ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 
ᐃᖏᕐᕋᔪᓕᕆᓂᕐᒥᑦ, ᓄᓇᕗᒥᑦ  
ᒐᕙᒪᒃᑯᓐᓂ ᐊᒻᒪᓗ 
ᑲᓇᑕᐅᑉ ᐅᑭᐅᖅᑕᖅᑐᖏᓐᓂ 
ᑮᓇᐅᔭᓕᐅᕋᓱᐊᕈᑎᓕᕆᓂᕐᒥᑦ 
ᐱᕙᓪᓕᐊᔪᓕᕆᓂᕐᒧᑦ  
ᐱᓕᕆᕝᕕᒻᒥᑦ, ᐱᔨᑦᑎᕋᖅᖢᑎᒃ

80-ᓂᒃ ᖃᐅᔨᓇᓱᒃᑐᓂᒃ 
ᐱᔨᑦᑎᕋᖅᑕᖏᓐᓂᒃ

220
ᐅᖓᑖᓃᑦᑐᓂᑦ 220 

ᐃᖅᑲᓇᐃᔮᑦᓴᐃᑦ ᓄᓇᕘᒥ  
ᐱᐅᔪᒃᑯᑦ ᐊᑦᑐᖅᑕᐅᓚᐅᖅᑐᑦ

ᑲᑎᖦᖢᒋ ᑮᓇᐅᔭᑎᒍ ᐃᑲᔫᑏᑦ  

$60 ᒥᓕᐊᓐᒥ 
1,220-ᒧ ᓇᖕᒥᓂᕆᔭᐅᔪᑦ ᓄᓇᕗᒻᒥ.

ᐊᑭᑐᔪᓄᑦ ᐊᑐᖅᑐᐊᑎᑦᓯᓚᐅᖅᑐᑦ/
ᐃᑲᔫᓯᐊᖅᑎᑦᓯᓚᐅᖅᑐᑦ 

$160,000-ᓂᑦ 
ᓄᓇᖃᖅᑳᕐᓯᒪᔪᓄᑦ ᐊᕐᓇᓄᑦ 

ᓇᖕᒥᓂᖃᖅᑎᓄᑦ

ᓇᖕᒥᓂᖃᖃᑕᐅᔪᓂᒃ

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐃᓚᒋᔭᐅᔾᔪᑎᖃᖅᑐᑦ 
ᑲᑐᔾᔨᖃᑎᒌᒻᒪᕆᐅᔪᓄᑦ ᓲᕐᓗ ᐅᑯᓄᖓ ᓄᓇᕗᑦ ᓄᓇᓖᑦ ᓯᕗᓂᒃᓴᖏᓐᓄᑦ ᑲᑐᔾᔨᖃᑎᒌᑦ, ᓄᓇᓕᖕᓂ 
ᓯᕗᓂᒃᓴᖏᓐᓄᑦ ᐱᓕᕆᖃᑎᒌᖕᓂᖅ ᑲᓇᑕᒥ, ᐊᒻᒪ ᑲᓇᑕᒥ ᓄᓇᖃᖅᑳᖅᑐᓄᑦ ᑮᓇᐅᔭᖅᑐᔪᓄᑦ 
ᑯᐊᐳᕇᓴᓐᑯᑦ ᑲᑐᔾᔨᖃᑎᒌᖏᑦ.

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) 
ᐊᑐᖅᑐᐊᕈᑎᓕᕆᔾᔪᑎᖏᑦ
ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐊᑐᖅᑐᐊᑎᑦᓯᓂᕐᒥᑦ ᑮᓇᐅᔭᓂᑦ 
ᐱᓕᕆᐊᑦᓴᖓᑦ ᐱᔨᑦᓯᕋᖅᐸᑦᑐᖅ ᓇᖕᒥᓂᖃᖅᑎᓂᑦ ᐱᕙᓪᓕᐊᓕᕋᑖᖅᑎᓪᓗᒋᑦ, ᐱᖃᓯᐅᔾᔭᐅᓗᑎᒃ ᐱᒋᐊᕈᑎᑦᓴᓂᑦ 
ᕿᓂᖅᑐᓂᑦ ᐊᓯᖏᓐᓂᑦ ᐊᑐᖅᑐᐊᕐᕕᑦᓴᓂᑦ ᓇᓖᕌᕈᑎᑦᓴᓕᓐᓂᑦ. ᐱᒐᓗᐊᖅᑎᓪᓗᒋᑦ ᐊᑦᓱᕉᑎᐅᕙᑦᑐᑦ ᓴᖅᑭᑕᐅᓯᒪᔪᑦ 
ᖃᓂᒻᒪᑎᐅᓚᐅᖅᑐᒧᑦ ᐊᒥᓱᓄᑦ, ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) 
ᐊᑐᖅᑐᐊᑎᑦᓯᔾᔪᑎᒋᓚᐅᖅᑕᖏᑦ ᑮᓇᐅᔭᓕᕆᕝᕕᒻᒥ ᐊᕐᕌᒍᒥ 2023 ᐊᔾᔨᒌᑐᐃᓐᓇᖅᐸᓚᐅᖅᑐᑦ ᐊᓂᒍᖅᑐᓂ 
ᐊᕐᕌᒎᓂ. ᐅᓇ ᐅᓂᒃᑳᓕᐊᖅ ᑐᕌᒐᖃᖅᑐᖅ ᐱᔨᑦᓯᕋᐅᑎᖏᑕ ᐱᕙᓪᓕᐊᓂᖏᓐᓂᑦ ᐊᒻᒪ ᑲᔪᓯᔪᓐᓇᖁᓪᓗᒋᑦ 
ᓇᖕᒥᓂᖃᐅᑎᖓᑕ ᖃᓄᑎᒋ ᐊᑐᖅᑕᐅᔪᓐᓇᕐᓂᖓᓂᑦ, ᓇᓗᓇᐃᔭᐃᓯᒪᓪᓗᑎᒃ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐊᑑᑎᒋᕙᑦᑕᖏᑦ ᐱᔭᕆᐊᑭᓪᓕᑎᕆᕙᓐᓂᒃᑯᑦ ᐱᕈᖅᐸᓪᓕᐊᒍᑎᑦᓴᓂᑦ 
ᐊᒻᒪ ᑲᔪᓯᑦᓯᐊᕐᓂᖏᓐᓂᑦ.

ᐊᑐᖅᑐᐊᕈᑎᓕᕆᔾᔪᑎᐅᕙᑦᑐᑦ:  
ᑮᓇᐅᔭᓕᕆᓂᕐᒥᑦ ᐊᕐᕌᒍᒥ 2023, ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᑲᑎᒪᔨᐅᔪᑦ 
ᐊᖏᔪᖅᑲᐅᑏᑦ ᑲᔪᓯᑎᑦᓯᓚᐅᖅᑐᑦ ᑲᑎᑦᑐᒋᑦ 12-ᓂᑦ ᐊᑐᖅᑐᐊᒐᑐᐃᓐᓇᕐᓂᑦ, ᑲᑎᑦᑐᒋᑦ ᐊᒥᓲᓂᖃᓚᐅᖅᑐᑦ $1,150,000-
ᓂᑦ. ᐊᒻᒪᑦᑕᐅᖅ, ᑲᑐᔾᔨᖃᑎᒌᖑᔪᑦ ᐱᑎᑦᓯᓚᐅᖅᑐᑦ 9-ᓂᑦ ᓄᕙᕐᔪᐊᕐᓇᖅ-19 ᐊᑐᖅᑕᐅᑎᓪᓗᒍ ᑐᐊᕕᕐᓇᖅᑐᒃᑯᑦ 
ᐊᑐᖅᑐᐊᑎᑦᓯᓚᐅᖅᑐᑦ ᑲᑎᑦᑐᒋᑦ $550,000-ᖑᔪᓂᑦ. ᑕᒪᒃᑯᐊ ᐱᒋᐊᖅᑎᑕᐅᓚᐅᖅᑐᑦ ᑕᑯᑦᓴᐅᑎᑦᓯᔪᑦ ᕿᑭᖅᑖᓗᖕᒥ 
ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐱᓕᕆᐊᖃᕈᒪᓂᖏᓐᓂᑦ ᐃᑲᔪᕐᓱᐃᓂᕐᒥᑦ ᓇᖕᒥᓂᕆᔭᐅᔪᓂᑦ 
ᐅᓪᓗᒥᐅᔪᖅ ᐊᑦᓱᕉᑎᖃᕐᓇᓗᐊᖅᑎᓪᓗᒍ ᐊᒻᒪ ᖄᖐᔪᓐᓇᖁᓪᓗᒋᑦ ᐊᕝᕕᐊᕈᑎᐅᔪᓐᓇᖅᑐᓂᑦ.

ᐊᑐᖅᑐᐊᕈᑎᓄᑦ ᐱᓕᕆᔾᔪᑎ:  
ᐊᕐᕌᒎᑉ ᓄᖕᖑᐊᓂ, ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᑲᑎᑦᑐᒋᑦ 
ᐊᑐᖅᑐᐊᖅᑐᓕᕆᓂᕐᒧᑦ ᐱᓕᕆᔾᔪᑎᖓᑦ ᐊᒥᓲᓃᖃᖅᑐᑦ $3 ᒥᓕᐊᓐ ᑮᓇᐅᔭᒃᑯᑦ, ᖁᕝᕙᒋᐊᕈᑎᖓ ᑕᑯᑦᓴᐅᓗᓂ 0.5 ᒥᓕᐊᓂᑦ 
ᑮᓇᐅᔭᓂᑦ ᐊᕐᕌᓂᓂᒃ ᓯᕗᓪᓕᕐᒥᑦ. ᐊᒥᓱᑲᓪᓚᐃᑦ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) 
ᐊᑐᖅᑐᐊᖅᑎᐸᑦᑕᖏᑦ ᐱᔨᑦᓯᕋᐅᑎᖏᑦ ᓴᖑᑎᑦᓯᕙᑦᑐᑦ ᐊᓯᖏᓐᓄᑦ ᐱᕙᓪᓕᐊᔪᓕᕆᓂᒃᑯᑦ ᐊᒻᒪ ᐊᑐᖅᑐᐊᑎᑦᓯᓂᒃᑯᑦ 
ᐱᔾᔪᑎᖃᖅᑐᑎᒃ ᐱᕈᖅᐸᓪᓕᐊᓂᕐᒥᓂᒃ ᐊᒻᒪ ᑭᖕᖒᒪᑦᓯᕙᓪᓕᐊᒍᑎᓂᑦ ᓯᕗᒧᐊᑉᐸᓪᓕᐊᑎᓪᓗᒋᑦ ᑭᖑᓪᓕᕐᒧᑦ ᐱᓕᕆᔾᔪᑎᕐᒥᓄᑦ 
ᓇᖕᒥᓂᖃᖅᑐᓕᕆᓂᒃᑯᑦ ᐱᕙᓪᓕᐊᔾᔪᑎᖏᓐᓄᑦ. ᑕᒪᐅᓇ ᓴᖑᑎᑦᓯᕙᓐᓂᒃᑯᑦ ᓇᓗᓇᐃᔭᐃᑎᐅᔪᖅ ᕿᑭᖅᑖᓗᖕᒥ 
ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᑲᔪᓯᑦᓯᐊᕐᓂᕆᕙᑦᑕᖏᓐᓂᑦ ᐱᓕᕆᐊᖃᖅᐸᓂᑉᒥᑦ 
ᐊᑑᑎᒋᔭᒥᓂᒃ ᐱᔭᕆᐊᑭᓪᓕᑎᕆᕙᑦᑐᑎᒃ ᓇᖕᒥᓂᖃᕐᓂᕐᒧᑦ ᐊᑐᖅᑐᐊᑎᑦᓯᓂᒃᑯᑦ ᐊᒻᒪ ᐱᕈᖅᐸᓪᓕᐊᓂᒃᑯᑦ.

ᐱᔨᑦᓯᕋᐅᑕᐅᔪᑦ ᐱᕙᓪᓕᐊᓂᖏᑦ ᐊᒻᒪ ᑲᔪᓯᔾᔪᑎᒋᕙᑦᑕᖏᑦ ᓇᖕᒥᓂᕆᔭᐅᔫᑉ ᖃᓄᑎᒋ ᐊᐅᓚᑕᐅᓂᖓᓂᑦ: 
ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᖃᐅᔨᒪᑦᓯᐊᖅᑐᑦ ᐱᒻᒪᕆᐅᓂᖏᓐᓂᑦ 
ᐱᔨᑦᓯᕋᐅᑎᖏᑕ ᐱᕙᓪᓕᐊᒋᐊᖃᕐᓂᖏᑕ ᐊᒻᒪ ᐊᔾᔨᒌᖏᑦᑐᓂᑦ ᐱᓕᕆᔾᔪᑎᐅᔪᓐᓇᖅᑐᓂᑦ ᓇᖕᒥᓂᔭᐅᔪᒧᑦ 
ᐃᓅᓯᕆᔪᓐᓇᖅᑕᖏᓐᓂᑦ. ᐊᒥᓱᑲᓪᓚᐃᑦ ᐊᑐᖅᑐᐊᑎᑉᐸᑦᑕᕗᑦ ᐊᖏᓗᐊᓕᕐᓯᒪᔪᑦ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐱᔨᑦᓯᕋᐅᑎᖏᓐᓄᑦ ᐊᒻᒪ ᑲᔪᓯᑦᓯᐊᕐᓯᒪᓕᖅᑐᑎᒃ ᐊᓯᖏᓐᓄᑦ ᐊᑐᖅᑐᐊᖅᑎᓄᑦ 
ᑮᓇᐅᔭᑎᒍᑦ ᑭᖕᖒᒪᔭᖏᓐᓂᑦ ᐊᑐᖅᑐᐊᕐᕕᒋᔪᓐᓇᖅᑕᒥᓂᒃ ᐊᓯᔾᔨᐸᓪᓕᐊᒍᑎᒋᕙᑦᑕᖏᓐᓄᑦ. ᑕᒪᓐᓇ ᓯᕗᒧᐊᑉᐸᓪᓕᐊᓂᐅᔪᖅ 
ᑖᓂᖅᑐᑎᑦᓯᔾᔪᑎᐅᔪᖅ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐱᓕᕆᔾᔪᑎᒍᑦ 
ᐊᑑᑎᒋᕙᑦᑕᖏᓐᓂᑦ ᐱᕈᐃᕙᓪᓕᐊᓂᕐᒥᑦ ᓇᖕᒥᓂᖃᖅᑎᓂᑦ ᐱᒋᐊᓕᕋᑖᖅᑎᓪᓗᒋᑦ ᐊᕐᕌᒎᓂ, ᐱᔪᓐᓇᖅᑎᑕᐅᕙᑦᑐᑎᒃ 
ᐊᑐᕆᐊᓕᖏᓐᓂᑦ ᐊᑭᑐᔪᓄᑦ ᐊᒻᒪ ᖃᐅᔨᒪᔭᐅᔪᓂᑦ ᐱᕈᖅᐸᓪᓕᐊᖏᓐᓇᖁᓪᓗᒋᑦ. ᐃᓱᒪᒋᔭᕗᑦ ᑕᒪᓐᓇ ᖃᐅᔨᔭᐅᒋᐊᖃᖅᑐᓂ 
ᐱᔭᕇᕈᑎᐅᓯᒪᓂᖓ ᓇᓗᓇᐃᔭᐃᑎᐅᒻᒪᑦ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) 
ᐃᑲᔫᑎᒋᓯᒪᔭᖏᓐᓂᑦ ᑲᔪᓯᔭᕆᐊᖃᒻᒪᕆᓐᓂᖏᓐᓄᑦ ᓇᖕᒥᓂᖃᖅᑎᐅᔪᑦ ᐱᕙᓪᓕᐊᒋᐊᖃᕐᓂᖏᑦ ᐊᒻᒪ ᐊᑐᖅᑐᐊᐸᓐᓂᖏᑦ.

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐊᑐᖅᑐᐊᑎᑦᓯᓂᕐᒥᑦ ᐱᓕᕆᐊᑦᓴᖓᑎᒍᑦ 
ᐱᔨᑦᓯᕋᐅᑎᐅᖏᓐᓇᖅᑐᑦ ᐱᒻᒪᕆᐅᓗᑎᒃ ᐱᓕᕆᔾᔪᑎᓄᑦ ᐃᑲᔫᑎᐅᕙᑦᑐᑎᒃ ᓇᖕᒥᓂᖃᖅᑎᓄᑦ ᐱᕙᓪᓕᐊᓕᖅᑎᓪᓗᒋᑦ 
ᐱᒋᐊᕋᑖᖅᑎᓪᓗᒋᑦ. ᑮᓇᐅᔭᓕᕆᓂᕐᒧᑦ ᐊᕐᕌᒍᒥ 2023 ᑕᑯᓚᐅᖅᑐᑦ ᖃᓄᐃᑦᑐᓂᑦ ᐊᑐᖅᑐᐊᕈᑎᓕᕆᓂᕐᒥᑦ 
ᖃᓄᐃᓕᐅᕈᑎᓂᑦ, ᓇᓗᓇᐃᔭᐃᔪᓂᑦ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) 
ᐅᑎᕐᔭᕈᓐᓇᕐᓂᖏᓐᓂᑦ ᐃᑲᔪᕐᓱᐃᕙᓐᓂᒃᑯᑦ ᓇᖕᒥᓂᖃᖅᑎᓂᑦ ᐊᑯᓐᓂᖏᓐᓂᑦ ᐊᑦᓱᕉᑎᐅᕙᓚᐅᖅᑐᑦ ᖃᓂᒻᒪᒍᑎᐅᓚᐅᖅᑐᒧᑦ 
ᐊᒥᓱᓄᑦ. ᑲᑎᑦᑐᓂᑦ ᐊᑐᖅᑐᐊᑎᑦᓯᕙᓐᓂᕐᒧᑦ ᐱᓕᕆᐊᑦᓴᖓᑦ ᐊᒻᒪ ᑮᓇᐅᔭᐃᔭᐅᑎᒃᑯᑦ ᑮᓇᐅᔭᖁᑎᖏᑦ ᐅᖓᑖᓃᑦᑐᑎᒃ 
7 ᒥᓕᐊᓐ ᑮᓇᐅᔭᐃᑦ, ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐱᓕᕆᐊᖃᕈᒪᓯᐊᖅᑐᑦ 
ᐱᕈᐃᕙᓐᓂᕐᒥᑦ ᐱᔨᑦᓯᕋᐅᑎᖏᑕ ᐱᕙᓪᓕᐊᔾᔪᑎᖏᓐᓂᑦ ᐊᒻᒪ ᐱᔭᕆᐊᑭᓪᓕᑎᑦᓯᓇᓱᓐᓂᒃᑯᑦ ᑲᔪᓯᔾᔪᑎᒋᔭᕆᐊᓕᖏᓐᓂᑦ 
ᓇᖕᒥᓂᖃᖅᑎᐅᔪᑦ ᐃᓅᓯᕆᔪᓐᓇᖅᑕᖏᓐᓂᑦ. ᓇᖕᒥᓂᕆᔭᐅᔪᑦ ᐱᕈᖅᐸᓪᓕᐊᑎᓪᓗᒋᑦ ᐊᒻᒪ ᐱᓇᓱᐊᖅᐸᓕᖅᑎᓪᓗᒋᑦ 
ᐊᑭᑐᔪᓄᑦ ᐊᑐᖅᑐᑦᓴᓂᑦ, ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐅᐱᒍᓲᑎᖃᑦᓯᐊᖅᑐᑦ 
ᐊᑑᑎᒋᕙᑦᑕᖏᒍᑦ ᐊᓪᓗᕈᑎᐅᕙᑦᑐᑎᒃ ᐊᑐᖅᑐᐊᖅᑎᓄᑦ, ᓇᖕᒥᓂᕆᔭᐅᔪᓂᑦ ᖃᑭᕙᓪᓕᐊᖁᔨᓪᓗᑎᒃ ᐊᒻᒪ ᐃᑲᔫᑎᖃᖁᓪᓗᒋᑦ 
ᑮᓇᐅᔭᓕᕆᔾᔪᑎᑦᓴᓄᑦ ᓇᒥᑐᐃᓐᓇᖅ.

ᐱᒻᒪᕆᐅᑎᑕᕗᑦ
ᐅᑯᓇᓂ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC), ᐊᑐᐊᒐᖃᖅᑎᑕᐅᕙᑦᑐᒍᑦ 
ᐅᑯᓄᖓ ᐱᓕᕆᔾᔪᑎᓄᑦ:

	• ᐱᔪᓐᓇᓕᖅᑎᑦᓯᕙᑦᑐᑕ ᑭᒃᑯᑐᐃᓐᓇᕐᓂᑦ ᐊᒻᒪ ᓇᖕᒥᓂᖃᖅᑎᓂᑦ ᐃᖕᒥᓂᒃ ᑕᑎᒋᔪᓐᓇᓕᖁᓪᓗᒋᑦ ᐱᔪᓐᓇᕐᓂᖏᓐᓂᑦ 
ᐊᒻᒪ ᑲᔪᓯᔪᓐᓇᖁᓪᓗᒋᑦ ᐅᕙᒍᑦ ᐃᑲᔪᕐᓱᐃᔾᔪᑎᒋᕙᑦᑕᖏᒍᑦ.

	• ᐃᓵᑦᓯᒪᕙᑦᑐᑕ ᐅᓗᕆᐊᓇᐅᑎᖃᕐᓂᕐᓴᐅᕙᑦᑐᓂᑦ ᑕᑯᓐᓇᖅᑐᒋᑦ ᑮᓇᐅᔭᓕᐅᖅᑏᑦ ᑮᓇᐅᔭᓕᕆᓂᕐᒥᑦ 
ᐱᓕᕆᕝᕕᐅᕙᑦᑐᑦ ᓇᖕᒥᓂᖃᐅᑎᑖᕈᒪᔪᑦ ᐱᔪᓐᓇᖁᓪᓗᒋᑦ.

	• ᖃᐅᔨᒪᓪᓗᒋᑦ ᑭᒃᑯᑐᐃᓐᓇᐃᑦ ᐱᒻᒪᕆᐅᔪᓂᑦ ᐊᑑᑎᖃᖅᐸᓐᓂᖏᓐᓂᑦ ᖃᑭᔪᖃᕋᓱᑦᑎᓪᓗᒍ ᐱᕙᓪᓕᐊᑎᑦᓯᓂᒃᑯᑦ 
ᓇᖕᒥᓂᕆᔭᐅᔪᓂᑦ.

	• ᐃᑉᐱᒋᔭᐅᑦᓯᐊᖅᑐᑎᒃ ᐃᓕᖅᑯᓯᑎᒍᑦ ᐊᓐᓂᕆᔭᐅᔪᓂᑦ ᐱᓪᓗᐊᑕᐅᔪᓂᑦ ᕿᑭᖅᑕᓂ ᓄᓇᓕᖃᕐᕕᒻᒥ.
	• ᖃᐅᔨᒪᓇᓱᐊᖅᐸᑦᑐᑕ ᐱᒻᒪᕆᐅᓂᖏᓐᓂᑦ ᑕᒪᒃᑮᒃ ᐱᖅᑯᓯᑐᖃᒃᑯᑦ ᐊᒻᒪ ᐱᖅᑯᓯᑐᖃᐅᖏᑐᒃᑯᑦ 
ᑮᓇᐅᔭᓕᐅᕈᑎᓕᕆᔾᔪᑎᓂᑦ, ᐊᒻᒪᑦᑕᐅᖅ ᓄᓇᓖᑦ ᐃᓚᒋᔭᐅᒋᐊᖃᖅᐸᓐᓂᖏᓐᓂᑦ ᐱᐅᓯᑎᑦᓯᕆᐊᕐᓂᒃᑯᑦ 
ᖃᓄᐃᑦᑑᔾᔪᓯᖏᓐᓂᑦ ᐃᓅᓯᕆᕙᑦᑕᖏᑕ ᕿᑭᖅᑕᓂᕐᒥᐅᑕᐃᑦ.

	• ᑲᑐᔾᔨᖃᑎᖃᖅᐸᑦᑐᑎᒃ ᑲᑐᔾᔨᖃᑕᐅᔪᓂᑦ ᑲᑐᔾᔨᖃᑎᒌᓂᑦ ᓇᓗᓇᐃᔭᐃᓂᕐᒥᑦ ᓴᖅᑭᐸᓪᓕᐊᔪᓂᑦ 
ᓇᖕᒥᓂᖃᐅᑎᐅᔪᓐᓇᖅᑐᓂᑦ ᐊᒻᒪ ᐅᕙᑦᑎᓐᓂᑦ ᖃᓄᐃᓕᖓᑎᒐᓱᑉᐸᑦᑐᑕ ᐱᕙᓪᓕᐅᑎᑦᓯᐊᑐᒃᑯᑦ ᐱᓕᕆᐊᖃᕈᒪᓪᓗᑕ.

	• ᐃᑉᐱᒋᑦᓯᐊᕋᓱᑉᐸᑦᑐᒋᑦ ᐊᒻᒪ ᐊᓯᐅᑎᑦᑕᐃᓕᒪᓪᓗᒋᑦ ᑲᖕᖑᓇᖅᑐᓕᕆᔾᔪᑎᐅᔪᑦ ᐊᒻᒪ ᖃᐅᔨᓴᑦᓯᐊᐸᑦᑐᒋᑦ 
ᐱᔨᑦᓯᕋᐅᑎᒋᔭᑦᑕ ᑐᑭᓯᒋᐊᕈᑎᖏᑦ ᐊᑕᐅᑦᓯᒃᑯᑦ ᒪᑭᒪᑎᑦᓯᕙᑦᑐᑕ ᐃᑉᐱᒋᔭᐅᑦᓯᐊᕆᐊᖃᕐᓂᖏᓐᓂᑦ ᐊᑐᖅᑕᖏᒍᑦ.

	• ᐊᐅᓚᑎᑉᐸᑦᑐᒋᑦ ᐊᐅᓚᑦᓯᔾᔪᑎᕗᑦ ᑕᑯᑦᓴᐅᓯᐊᖅᑐᑕ, ᑭᒡᒐᖅᑐᐃᑦᓯᐊᖅᑐᑕ, ᐊᒻᒪ ᐱᓕᕆᑦᓯᐊᕋᓱᑉᐸᑦᑐᑕ.

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) 
ᑐᕌᒐᖃᖅᑐᑦ ᑮᓇᐅᔭᑎᒍᑦ ᐃᑲᔪᕐᓱᐃᓂᕐᒥᑦ ᐊᒻᒪ ᐅᖃᐅᔾᔪᐃᒋᐊᕈᑎᓂᑦ 
ᐱᔨᑦᓯᕋᐅᑎᖃᖅᐸᑦᑐᑎᒃ ᓴᖅᑭᐸᓪᓕᐊᔪᓂᑦ ᐅᕝᕙᓘᓐᓃᑦ ᐊᖏᓪᓕᒋᐊᕆᔪᒪᔪᓂᑦ 
ᓇᖕᒥᓂᖁᑎᖏᓐᓂᑦ ᐃᓗᐊᓂ ᓄᓇᓕᖃᕐᕕᐅᑉ. ᑐᕌᒐᐅᔪᖅ ᐱᕈᐃᕙᓪᓕᐊᓂᖅ 
ᓄᑖᓂᑦ ᑮᓇᐅᔭᓕᕆᔾᔪᑎᑦᓴᓂᑦ ᖃᑭᕙᓪᓕᐊᑎᑦᓯᓂᖅ ᐊᒻᒪ ᐃᖅᑲᓇᐃᔮᑦᓴᓂᑦ 
ᓴᖅᑮᓇᓱᐊᕐᓂᐅᔪᖅ ᓄᓇᕘᒥᐅᑕᓄᑦ.

ᐃᓕᓐᓂᐊᕈᑎᑦᓴᓄᑦ ᐃᑲᔫᑎᑦᓴᑦ
ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐᑯᑦ (BBDC) ᐃᓕᓐᓂᐊᕈᑎᑦᓴᓄᑦ 
ᐃᑲᔫᑎᑦᓴᑦ, ᓴᖅᑭᖅᑎᑕᐅᓯᒪᔪᑦ 2018-ᖑᑎᓪᓗᒍ, 
ᓇᓗᓇᐃᔭᐃᔾᔪᑎᐅᔪᑦ ᐃᑲᔫᑎᖃᕈᒪᑦᓯᐊᕐᓂᖏᓐᓂᑦ 
ᒪᒃᑯᑦᑐᓂᑦ ᐱᓇᓱᐊᖅᑎᓪᓗᒋᑦ ᐃᓕᓐᓂᐊᑲᓐᓂᕈᒪᔪᓄᑦ 
ᐃᓕᓐᓂᐊᕈᑎᓂᑦ, ᐱᓗᐊᖅᑐᒥ ᑐᕌᒐᖃᕈᑎᒃ 
ᓇᖕᒥᓂᓕᕆᓂᕐᒥᑦ/ᑮᓇᐅᔭᓕᕆᓂᕐᒥᑦ. ᐊᕐᕌᒍᓂ 
ᐊᓂᒍᖅᑐᓂ, ᐅᓇ ᐃᓕᓐᓂᐊᕈᑎᑦᓴᓄᑦ ᐃᑲᔫᑎᑦᓴᓄᑦ 
ᐱᓕᕆᐊᑦᓴᖅ ᑕᑯᑦᓴᓪᓚᕆᒃᑯᑦ ᐊᑦᑐᐃᔾᔪᑎᐅᓯᒪᔪᑦ 
ᐊᑐᐃᓐᓇᖃᐅᑎᐅᓗᓂ ᐊᑑᑎᓕᒻᒪᕆᓐᓂᑦ ᐃᑲᔫᑎᑦᓴᓂᑦ 
7-ᓂᑦ ᐃᓕᓐᓂᐊᖅᑎᓂᑦ ᐱᓇᓱᐊᕐᓯᒪᔪᓂᑦ ᐊᔾᔨᒌᖏᑦᑐᓂᑦ 
ᓇᖕᒥᓂᓕᕆᓂᕐᒧᑦ-ᐊᑦᑐᐊᔪᓂᑦ ᐃᓕᓐᓂᐊᕈᑎᓂᑦ.

ᐃᓱᒪᒋᔭᐅᓗᑎᒃ ᐃᓕᒃᑲᓐᓂᕈᒪᕙᑦᑐᑦ ᐊᒻᒪ 
ᐃᓕᓐᓂᐊᑦᓯᐊᐸᑦᑐᑦ, ᐅᐱᒍᓱᑦᑐᒻᒪᕆᐅᕗᒍᑦ 
ᐅᖃᐅᓯᖃᕆᐊᑦᓴᖅ ᐱᐅᔪᐊᓗᐃᑦ ᕿᑭᖅᑖᓗᖕᒥ 
ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ 
(BBDC) ᐃᓕᓐᓂᐊᕈᑎᓄᑦ ᐃᑲᔫᑎᑦᓴᓂᑦ ᐊᕐᕌᒍᒥ 2022 ᐱᑎᑕᐅᓚᐅᕐᒪᑎᒃ ᑳᓖᓐ ᑲᖕᖑᒃ ᐊᒻᒪ ᒫᑭᓐᑖᔅ ᐹᕕᐊ. 
ᖁᕕᐊᒋᑦᓯᐊᖅᑐᒋᒃ ᐊᒻᒪ ᐅᐱᒋᑦᓯᐊᖅᑐᒋᒃ ᖃᐅᔨᒪᖁᕙᕗᑦ ᑳᓖᓐ ᐊᒻᒪ ᒫᑭᓐᑖᔅ ᑕᒪᑦᓱᒧᖓ ᐱᔭᕇᕈᑎᑦᓯᐊᕚᓗᖏᓐᓄᑦ 
ᐊᒻᒪ ᖃᓄᑐᐃᓐᓇᑦᓯᐊᖅ ᑲᔪᓯᔾᔪᑎᖃᖁᓪᓗᒋᒃ ᐃᓕᓐᓂᐊᕈᑎᓕᕆᓂᕐᒥᑦ ᓯᕗᒧᐊᑉᐸᓪᓕᐊᑎᓪᓗᒋᒃ. ᐅᑉᐱᕆᔭᐅᑦᓯᐊᕐᒪᑎᒃ 
ᐃᓕᓐᓂᐊᕈᑎᒋᓯᒪᔭᖏᑦ ᐃᑲᔫᑎᖃᑐᐃᓐᓇᔾᔮᖏᒻᒪᑕ ᐃᓅᓯᖏᑎᒍᑦ ᐱᕈᖅᐸᓪᓕᐊᓂᖏᓐᓄᑦ ᑭᓯᐊᓂᑦᑕᐅᖅ ᐊᖏᔪᐊᓗᒻᒥᑦ 
ᐱᐅᔪᒃᑯᑦ ᐋᖅᑭᑦᓱᐃᔾᔪᑎᒋᓂᐊᕋᒥᒋᑦ ᓄᓇᓕᕐᒥᐅᖃᑎᖏᑕ.

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐᑯᑦ (BBDC) ᐊᐅᓚᑦᓯᕙᑦᑐᑦ 
ᑮᓇᐅᔭᐃᔭᐅᑎᓂᑦ ᐅᖓᑖᓃᑦᑐᓂᑦ 7 ᒥᓕᐊᓐ 
ᑮᓇᐅᔭᓂᑦ, ᐊᑐᖅᑕᐅᕙᑦᑐᓂᑦ ᐱᔪᓐᓇᖅᑐᓄᑦ 
ᓇᖕᒥᓂᖃᖅᑎᓄᑦ ᐊᑐᖅᑐᐊᖅᑕᐅᕙᑦᑐᑎᒃ, ᐅᕝᕙᓘᓐᓃᑦ 
ᐊᑐᖅᑐᐊᕈᓐᓇᕐᓂᖏᓐᓂᑦ ᖁᓚᓐᓇᔾᔭᐃᒃᑯᑎᓄᑦ.

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐱᓕᕆᔾᔪᑎᖃᖅᐸᑦᑐᑦ 
ᐊᕙᑎᓕᕆᔾᔪᑎᓂᑦ, ᐃᓄᓕᕆᔾᔪᑎᓂᑦ, ᐊᐅᓚᑦᓯᔾᔪᑎᓂᑦ, ᐊᒻᒪ ᓄᓇᖃᖅᑳᕐᓯᒪᔪᓄᑦ (ESGI) 
ᐱᓕᕆᔾᔪᑎᓂᑦ ᐊᑐᖅᑐᐊᕈᒪᔪᓂᑦ ᐊᒻᒪ ᓂᐅᕕᕈᒪᔪᓂᑦ ᐃᓱᒪᑦᓴᕐᓯᐅᕈᑎᖃᓕᕋᐃᒐᑦᑕ, 
ᑕᑯᑦᓴᐅᑎᑦᑐᒍ ᐱᓕᕆᔾᔪᑎᒋᔪᒪᔭᕗᑦ ᐃᓱᒪᑦᓴᕐᓯᐅᕈᑎᖃᖅᐸᓂᕐᒥᑦ ᐅᑯᓂᖓᑐᐃᓐᓇᐅᖏᑦᑐᖅ 
ᐊᕙᑎᓕᕆᓂᖅ, ᐃᓅᓯᓕᕆᓂᖅ, ᐊᒻᒪ ᐊᐅᓚᑦᓯᔾᔪᑎᓕᕆᓂᖅ ᐱᔾᔪᑎᖏᓐᓂᑦ ᑭᓯᐊᓂᑦᑕᐅᖅ 
ᓄᓇᖃᖅᑳᕐᓯᒪᔪᓂᑦ ᐃᓚᒋᔭᐅᑎᑦᓯᓂᖅ, ᖃᐅᔨᒪᑎᑦᓯᓂᖅ, ᐊᓐᓂᕆᔭᐅᔪᓂᑦ ᐊᑐᖅᑕᐅᕙᑦᑐᓂᑦ 
ᐃᓅᓯᒃᑯᑦ, ᐊᒻᒪ ᐱᓕᕆᔾᔪᑎᓂᑦ ᓂᕈᐊᒐᖃᖁᕙᑦᑐᒋᑦ ᐃᑉᐱᒍᓲᑎᖃᑦᓯᐊᖅᑐᓂᑦ ᐊᒻᒪ 
ᑲᔪᓯᔾᔪᑎᐅᔪᓐᓇᓯᐊᖅᑐᓂᑦ ᑮᓇᐅᔭᓕᕆᔪᑎᒍᑦ.

ᐃᓚᒋᔭᐅᓂᕐᒧᑦ ᑲᑐᔾᔨᖃᑎᒌᑦ
ᓄᓇᕗᑦ ᓄᓇᓖᑦ ᓯᕗᓂᒃᓴᖏᓐᓄᑦ ᑲᑐᔾᔨᖃᑎᒌᑦ
ᓄᓇᕗᑦ ᓄᓇᓖᑦ ᓯᕗᓂᒃᓴᖏᓐᓄᑦ ᑲᑐᔾᔨᖃᑎᒌᑦ (NCFA) ᐃᓗᓕᖃᖅᑐᑦ ᐱᖓᓱᓂᑦ (3) ᓄᓇᓖᑦ ᓯᕗᓂᒃᓴᖏᓐᓄᑦ ᑲᑐᔾᔨᖃᑎᒌᓂᑦ (CFA), 
ᐊᑕᐅᓯᐅᓗᓂ ᐊᑐᓂ ᓄᓇᓕᖃᕐᕕᖏᓐᓂ ᓄᓇᕘᑉ:

	• ᕿᑭᕐᒥᐅᑦ ᓄᓇᓖᑦ ᓯᕗᓂᒃᓴᖏᓐᓄᑦ ᑲᑐᔾᔨᖃᑎᒌᑦ ᐃᖃᓗᑦᑑᑦᑎᐊᕐᒥ
	• ᑭᕙᓪᓕᖅ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ ᑲᖏᖦᖠᓂᕐᒥ
	• ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ ᐃᖃᓗᓐᓂ

ᐅᓇ ᐅᑭᐅᖅᑕᖅᑐᒥ ᓄᓇᓕᖃᕐᕕᔾᔪᐊᕐᒥ ᑲᑐᔾᔨᖃᑎᒌᖑᔪᖅ ᐱᔭᕆᐊᑭᓪᓕᑎᕆᕙᑦᑐᖅ ᑲᑐᔾᔨᖃᑎᒌᓐᓂᒃᑯᑦ ᐃᑲᔫᑎᓂᑦ, ᐊᒥᖅᑲᐸᑦᑐᑎᒃ 
ᐱᓕᕆᔾᔪᑎᑦᓯᐊᕙᐅᓂᖅᐹᓃᑦ, ᐊᒻᒪ ᑲᑐᔾᔨᓂᒃᑯᑦ ᑭᒡᒐᖅᑐᐃᔨᐅᓂᒃᑯᑦ ᑕᒪᒃᑮᓐᓂᑦ ᐅᑭᐅᖅᑕᖅᑐᒥ ᐊᒻᒪ ᑲᓇᑕᒥ ᓇᐅᒃᑯᑐᐃᓐᓇᖅ. 
ᑲᑐᔾᔨᖃᑎᒌᖑᔪᑦ ᐃᑲᔪᕐᓱᐃᕙᑦᑐᑦ ᐊᑐᓂ ᓄᓇᓖᑦ ᓯᕗᓂᒃᓴᖏᓐᓄᑦ ᑲᑐᔾᔨᖃᑎᒌᖏᓐᓄᑦ ᐊᒻᒪ ᐊᑐᐃᓐᓇᐅᑎᑦᓯᕙᑦᑐᑎᒃ ᑲᑐᔾᔨᖃᑎᒌᓐᓂᒃᑯᑦ 
ᐱᓕᕆᐊᑦᓴᓂᑦ ᓲᕐᓗ ᓄᓇᕗᑦ ᓇᖕᒥᓂᖃᕐᓂᕐᒧᑦ ᐱᒋᐊᕈᑎᑦᓴᓂᑦ ᐃᑲᔫᑎᓂᑦ ᐊᒻᒪ ᐅᖃᐅᔾᔪᐃᔨᓄᑦ ᐊᒻᒪ ᐃᓕᓴᐃᔨᓄᑦ ᐱᓕᕆᐊᑦᓴᒧᑦ.

ᓄᓇᓕᖕᓂ ᓯᕗᓂᒃᓴᖏᓐᓄᑦ ᐱᓕᕆᖃᑎᒌᖕᓂᖅ ᑲᓇᑕᒥ (CFNC)
ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐃᓚᒋᔭᐅᔪᑦ 267-ᓄᑦ 
ᑮᓇᐅᔭᓕᐅᖅᑎᐅᒐᑎᒃ ᐊᓪᓚᕝᕕᖃᖅᐸᑦᑐᓄᑦ ᑲᓇᑕᒥ ᓇᒥᑐᐃᓐᓇᖅ ᒥᑭᔫᑎᓂᑦ ᓇᖕᒥᓂᕆᔭᐅᔪᓂᑦ 
ᐱᔨᑦᓯᕋᐅᑎᖃᖅᐸᑦᑐᑎᒃ ᑭᒃᑯᑐᐃᓐᓇᕐᓂᑦ ᓄᓇᓕᐅᔪᓂᑦ ᐃᓄᑭᑦᑐᓂ ᐊᒻᒪ ᐊᖅᑯᑎᖃᑦᓯᐊᖏᑦᑐᓂ 
ᐊᑐᕆᐊᓂᑦ ᓄᓇᓕᓐᓂ. ᐊᑐᓂ ᐊᓪᓚᕕᓐᓂ ᐊᑐᐃᓐᓇᖃᖅᐸᑦᑐᑦ ᒥᑭᔫᑎᓄᑦ ᓇᖕᒥᓂᑦᓴᓄᑦ ᐊᑐᖅᑐᐊᒐᑦᓴᓂᑦ, ᐱᓕᕆᔾᔪᑎᑦᓴᓂᑦ, 
ᐱᓕᒻᒪᑦᓴᐅᑎᓂᑦ, ᐊᒻᒪ ᖃᓄᐃᓕᐅᕈᑎᑦᓴᓂᑦ ᑕᐃᒃᑯᓄᖓ ᐱᒋᐊᖅᑎᑦᓯᒍᒪᔪᓄᑦ, ᐊᖏᓪᓕᒋᐊᕆᔪᒪᔪᓄᑦ, ᓂᐅᕐᕈᑎᖃᕈᒪᔪᓄᑦ, ᐅᕝᕙᓘᓐᓃᑦ 
ᒪᑐᓯᕙᓪᓕᐊᔪᓄᑦ ᓇᖕᒥᓂᖁᑎᐅᔪᒥᑦ. ᓴᖅᑭᖅᑎᑕᐅᓯᒪᓪᓗᑎᒃ 1985-ᒥ, ᓄᓇᓖᑦ ᓯᕗᓂᒃᓴᖏᓐᓄᑦ ᐱᓕᕆᐊᑦᓴᖅ ᐊᑯᓂᐅᓂᖅᐹᖑᓕᖅᑐᑦ 
ᐊᐅᓚᑕᐅᓗᑎᒃ ᒐᕙᒪᒃᑯᓐᓂᑦ ᑮᓇᐅᔭᖃᖅᑎᑕᐅᕙᑦᑐᑎᒃ ᐱᓕᕆᐊᑦᓴᐅᔪᑦ, ᑲᑐᔾᔨᖃᑎᖃᖅᑐᑎᒃ ᐱᓕᕆᖃᑎᖃᖅᐸᑦᑐᑦ ᓄᓇᓕᖃᕐᕕᓐᓄᑦ 
ᐱᕙᓪᓕᐊᑎᑦᓯᓂᕐᒥᑦ ᐱᓕᕆᕝᕕᐅᔪᓂᑦ ᐊᒻᒪ ᐅᑭᐅᖅᑕᖅᑐᒥ ᒐᕙᒪᐅᔪᓂᑦ. ᑕᐃᒪᖕᖓᓕᒫᖅ ᐱᓇᓱᐊᕈᑎᖃᐃᓐᓇᖅᑐᑦ ᐃᑲᔪᕐᓱᐃᔾᔪᑎᑦᓴᓂᑦ 
ᐃᓄᑭᑦᑐᓂᑦ ᓄᓇᓕᓐᓂᑦ ᐊᒻᒪ ᐊᖅᑯᑎᖃᑦᓯᐊᖏᑦᑐᓄᑦ ᑲᓇᑕᒥ ᓇᖕᒥᓂᖃᖅᑎᓄᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ.

ᓄᓇᓕᖃᕐᕕᓐᓄᑦ ᖃᓱᓴᐅᑎᑦᓴᑦ ᐊᒻᒪ ᐅᑎᖅᑎᑦᓯᔾᔪᑎᑦᓴᑦ ᑮᓇᐅᔭᐃᑦ, ᐱᓪᓗᐊᑕᐅᓗᑎᒃ ᐋᔩᕈᑎᐅᓯᒪᔪᑦ ᐊᒻᒪ ᐱᒋᐊᖅᑎᑕᐅᓯᒪᔪᑦ ᒪᐃᒥᓂᒃ 
2020, ᐃᑲᔫᑎᐅᓯᒪᓕᖅᑐᑦ ᓇᖕᒥᓂᖃᖅᑎᓂᑦ ᐊᑦᑐᖅᑕᐅᓯᒪᔪᓂᑦ ᓄᕙᕐᔪᐊᕐᓇᖅ-19 ᐊᖅᑯᑎᖃᖅᑐᑎᒃ ᓄᓇᓖᑦ ᓯᕗᓂᒃᓴᖏᓐᓄᑦ ᐊᓪᓚᕝᕕᓐᓂᑦ 
ᑲᓇᑕᒥ, ᐊᑐᐃᓐᓇᐅᑎᑦᓯᕙᑦᑐᑎᒃ ᑮᓇᐅᔭᓂᑦ ᐊᒥᓱᑲᓪᓚᐅᔪᓂᑦ ᒥᓕᐊᓐᖏᓐᓃᑦᑐᓂᑦ ᕿᑐᖕᖏᐅᕈᑎᓕᐅᖅᐸᖏᑦᑐᓂᑦ ᐊᑐᖅᑐᐊᕋᑦᓴᓂᑦ ᐊᒻᒪ 
ᐃᑲᔫᓯᐊᑦᓴᓂᑦ.

ᑐᑭᓯᒋᐊᒃᑲᓐᓂᕐᕕᑦᓴᖅ ᐅᑯᓂᖓ ᓄᓇᓕᖕᓂ ᓯᕗᓂᒃᓴᖏᓐᓄᑦ ᐱᓕᕆᖃᑎᒌᖕᓂᖅ ᑲᓇᑕᒥ (CFNC), ᐅᐸᓪᓗᒍ ᐃᑭᐊᖅᑭᕕᖓᑦ ᐅᓇ   
https://communityfuturescanada.ca

ᑲᓇᑕᒥ ᓄᓇᖃᖅᑳᖅᑐᓄᑦ ᑮᓇᐅᔭᖅᑐᔪᓄᑦ ᑯᐊᐳᕇᓴᓐᑯᑦ ᑲᑐᔾᔨᖃᑎᒌᖏᑦ
ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᓄᓇᖃᖅᑳᕐᓯᒪᔪᓄᑦ ᑮᓇᐅᔭᓕᕆᓂᕐᒥᑦ 
ᑐᖕᖓᕕᒃ (AFI) ᓄᓇᕘᒥ ᐊᒻᒪ ᐃᓚᒋᔭᐅᔪᑦ 52-ᓄᑦ ᑲᓇᑕᒥ. ᐊᑐᓂ ᓄᓇᖃᖅᑳᕐᓯᒪᔪᓄᑦ ᑮᓇᐅᔭᓕᕆᓂᕐᒥᑦ 
ᑐᖕᖓᕕᒃ (AFI) ᓇᖕᒥᓂᕐᒥᓂᒃ ᐱᔨᑦᓯᕋᐅᑎᖃᖅᐸᑐᑦ, ᑮᓇᐅᔭᖃᕐᕕᑦᓴᓂᑦ ᓇᓖᕌᕈᑎᖃᖅᐸᑦᑐᑎᒃ, ᐊᒻᒪ ᐱᔨᑦᓯᕋᕐᕕᒃᑯᑦ 
ᑐᕌᒐᖃᖅᐸᑦᑐᑎᒃ ᐊᓪᓚᓂᑦ, ᐃᓄᖕᓂᒃ, ᐊᒻᒪ ᐊᓪᓚᖓᔪᓂᑦ ᓇᖕᒥᓂᖃᖅᑎᓂᑦ ᐊᒻᒪ ᓄᓇᓕᓐᓂ ᓇᖕᒥᓂᖃᖅᑎᓂᑦ. 
ᓄᓇᖃᖅᑳᖅᑐᓄᑦ ᑮᓇᐅᔭᓕᕆᕝᕕᐅᕙᒃᑐᑦ (AFI) ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ 
(BBDC) ᐃᓚᒋᔭᐅᔪᑦ ᑲᓇᑕᒥ ᓄᓇᖃᖅᑳᖅᑐᓄᑦ ᑮᓇᐅᔭᖅᑐᔪᓄᑦ ᑯᐊᐳᕇᓴᓐᑯᑦ ᑲᑐᔾᔨᖃᑎᒌᓄᑦ (NACCA). ᑲᓇᑕᒥ 
ᓄᓇᖃᖅᑳᖅᑐᓄᑦ ᑮᓇᐅᔭᖅᑐᔪᓄᑦ ᑯᐊᐳᕇᓴᓐᑯᑦ ᑲᑐᔾᔨᖃᑎᒌᖏᑦ (NACCA) ᐱᔨᑦᓯᖅᐸᑦᑐᑦ ᐱᓇᓱᐊᖅᑐᒻᒪᕆᐅᕙᑦᑐᑎᒃ 
ᓄᓇᖃᖅᑳᕐᓯᒪᔪᓄᑦ ᐋᑐᕚᒥ ᐊᒻᒪ ᑲᓇᑕᒥ ᓇᒥᑐᐃᓐᓇᖅ, ᐊᔪᐃᓐᓇᐸᑦᑐᑎᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᐃᑲᔪᕐᓱᐃᔾᔪᑎᑦᓴᓂᑦ ᓄᓇᖃᖅᑳᕐᓯᒪᔪᓄᑦ ᓇᖕᒥᓂᖃᖅᑎᓂᑦ ᓲᕐᓗ ᑮᓇᐅᔭᑎᒍᑦ, ᓂᐅᕐᕈᑎᓕᕆᓂᒃᑯᑦ, ᐊᒻᒪ 
ᓇᖕᒥᓂᖃᐅᑎᒃᑯᑦ ᐱᕙᓪᓕᐊᒍᑎᑦᓴᓂᑦ.

ᑖᒃᑯᐊ ᑲᑐᔾᔨᖃᑎᒌᖑᔪᑦ ᐊᑑᑎᓕᒻᒪᕆᓐᓂᑦ ᐊᓯᖏᓐᓂᑦ ᐱᓕᕆᖃᑕᐅᔪᓐᓇᑐᐃᓐᓇᕆᐊᓕᓐᓂᑦ ᖃᐅᔨᒪᑎᑦᓯᕙᑦᑐᑦ ᐊᒻᒪ ᐃᑲᔫᓯᐊᖑᔪᓐᓇᖅᑐᓄᑦ 
ᓄᓇᖃᖅᑳᕐᓯᒪᔪᓄᑦ ᑮᓇᐅᔭᓕᕆᓂᕐᒥᑦ ᑐᖕᖓᕕᒃ (AFI) ᐅᐸᑦᑕᐅᔪᓐᓇᖅᑐᓂᑦ ᐊᔾᔨᒌᖏᑦᑐᓂᑦ ᐱᔨᑦᓯᕋᖅᑐᓕᕆᓂᕐᒨᖓᔪᓄᑦ 
ᑮᓇᐅᔭᖃᖅᑎᑦᓯᓂᕐᒥᑦ ᐱᓕᕆᐊᑦᓴᖃᖅᐸᑦᑐᓂᑦ. 2023-ᒥ, ᑕᒪᒃᑯᐊ ᐱᓕᕆᐊᑦᓴᐃᑦ ᐅᑯᓂᖓ ᐱᖃᓯᐅᔾᔨᓚᐅᖅᑐᑦ:

	• ᓄᓇᖃᖅᑳᖅᑐᑦ ᓇᖕᒥᓂᖏᑦ ᐊᐅᓚᔮᖅᑕᐃᓕᓂᕐᒧ ᐱᓕᕆᐊᖑᔪᖅ – ᑐᐊᕕᕐᓇᖅᑐᓄᑦ ᓄᕙᕐᔪᐊᕐᓇᖅ-19-ᒧ ᐊᑐᖅᑐᐊᕈᑎ
	• ᓄᕙᕐᔪᐊᕐᓇᖅ-19 ᐊᑐᖅᑐᐊᕈᑎᓄᑦ ᕿᑐᖕᖏᐅᕈᑎᓂᑦ ᖃᓱᒋᐊᕈᑎᑦᓴᓂᑦ ᐱᓕᕆᐊᑦᓴᖅ
	• ᐱᓕᒻᒪᑦᓴᐃᑎᑦᓴᓂᑦ ᑮᓇᐅᔭᓂᑦ ᐊᑐᐃᓐᓇᕈᐃᓂᖅ ᐱᔭᐅᔪᓐᓇᖅᑐᓂᑦ ᓄᓇᖃᖅᑳᕐᓯᒪᔪᓄᑦ ᑮᓇᐅᔭᓕᕆᓂᕐᒥᑦ ᑐᖕᖓᕕᒃ (AFI) 
ᐱᓕᕆᔾᔪᑎᖏᑎᒍᑦ ᐱᕙᓪᓕᐊᒍᑎᑦᓴᖏᓐᓂᑦ 

	• ᓄᓇᖃᖅᑳᕐᓯᒪᔪᓄᑦ ᐊᕐᓇᓄᑦ ᓇᖕᒥᓂᖃᕐᓂᕐᒧᑦ ᐱᒋᐊᖅᑎᑕᐅᓯᒪᔪᖅ, ᐊᑐᐃᓐᓇᖃᖅᐸᑦᑐᑎᒃ ᐱᓕᒻᒪᑦᓴᐅᑎᑦᓴᓂᑦ ᐊᒻᒪ ᐊᖏᔫᖏᑦᑐᓂᑦ 
ᐊᑐᖅᑐᐊᒐᕐᓂᑦ ᑮᓇᐅᔭᓄᑦ

	• ᓄᓇᖃᖅᑳᕐᓯᒪᔪᓄᑦ ᐱᕈᐃᕙᓪᓕᐊᒍᑎᑦᓴᑦ ᑮᓇᐅᔭᐃᑦ, ᐊᑐᐃᓐᓇᖃᐅᑎᐅᕙᑦᑐᑦ ᐊᑭᑐᔪᓄᑦ ᐅᑯᓄᖓ ᓄᓇᖃᖅᑳᕐᓯᒪᔪᓄᑦ 
ᑮᓇᐅᔭᓕᕆᓂᕐᒥᑦ ᑐᖕᖓᕕᒃ (AFI) ᐃᑲᔪᕐᓱᐃᑎᒋᓪᓗᒋᑦ ᓇᖕᒥᓂᖃᖅᑎᐅᔪᓂᑦ ᐱᒋᐊᕈᑎᑦᓴᖏᓐᓂᑦ ᐅᕝᕙᓘᓐᓃᑦ 
ᐊᖏᓪᓕᒋᐊᕈᑎᑦᓴᖏᓐᓂᑦ ᓇᖕᒥᓂᖁᑎᖏᓐᓂᑦ.

ᑐᑭᓯᒋᐊᒃᑲᓐᓂᕈᒪᔪᓄᑦ ᐅᑯᓂᖓ ᑲᓇᑕᒥ ᓄᓇᖃᖅᑳᖅᑐᓄᑦ ᑮᓇᐅᔭᖅᑐᔪᓄᑦ ᑯᐊᐳᕇᓴᓐᑯᑦ ᑲᑐᔾᔨᖃᑎᒌᖏᑦ (NACCA), ᐃᑭᐊᖅᑭᕕᖓᑦ 
ᑕᑯᓂᐊᖁᔪᖅ ᐅᕗᖓ  https://nacca.ca

ᑲᑎᒪᔩᑦ
ᑲᑎᒪᔨᖁᑎᕗᑦ ᐊᖏᔪᖅᑲᐅᑏᑦ ᐅᑯᓇᓂ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ 
(BBDC) ᑲᑎᑦᑐᑎᒃ ᐱᓕᕆᔨᐅᓯᒪᔪᑦ 37 ᐊᕐᕌᒍᓂᑦ, ᓇᓗᓇᐃᔭᐃᑎᒋᓪᓗᒋᑦ ᐊᑯᓂᐊᓗᒃ ᐱᓕᕆᐊᖃᕐᓯᒪᓕᕐᓂᖏᓐᓂᑦ 
ᑲᑐᔾᔨᖃᑎᒌᑦᑎᓐᓄᑦ. ᐊᑑᑎᖃᖅᑐᒻᒪᕆᐅᔪᑦ ᖃᐅᔨᒪᓂᖏᑦ ᓇᖕᒥᓂᖃᕐᓂᒃᑯᑦ ᐃᑲᔪᕐᓱᐃᔾᔪᑎᓂᑦ, ᐊᐅᓚᑦᓯᔾᔪᑎᓂᑦ, 
ᐸᕐᓇᒍᑎᒍᑦ ᐸᕐᓇᐃᓂᕐᒥᑦ, ᐊᒻᒪ ᐊᑐᐊᒐᓕᐅᕐᓂᕐᒥᑦ ᐱᐅᓯᑎᒋᐊᕈᑎᐅᓯᒪᔪᒻᒪᕆᐅᔪᑦ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐊᐅᓚᑦᓯᔾᔪᑎᓄᑦ ᐊᒻᒪ ᐊᐅᓚᑦᓯᔨᐅᓂᖏᓐᓄᑦ.

ᐃᓚᒋᔭᐅᓗᑎᒃ ᐅᑯᓄᖓ ᓄᓇᓕᖕᓂ ᓯᕗᓂᒃᓴᖏᓐᓄᑦ ᐱᓕᕆᖃᑎᒌᖕᓂᖅ ᑲᓇᑕᒥ, ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐᑯᑦ (BBDC) ᒪᓕᑉᐸᑦᑐᑦ ᐳᖅᑐᓛᖏᓐᓂᑦ ᐱᔾᔪᓯᖏᓐᓂᑦ ᑲᑎᒪᔨᐅᓂᒃᑯᑦ ᐊᐅᓚᑦᓯᔾᔪᑎᓂᑦ. ᑲᑎᒪᔨᖁᑎᕗᑦ ᐃᓚᒋᔭᐅᕙᑦᑐᑦ 
ᐃᖕᒥᓂᒃ ᐃᓚᒋᔭᐅᔪᒪᓂᒃᑯᑦ ᐊᒻᒪ ᓂᕈᐊᖅᑕᐅᕙᑦᑐᑎᒃ ᐊᕐᕌᒍᑕᒫᕐᓯᐅᓕᕋᐃᒻᒪᑕ ᑲᑎᒪᓪᓗᑎᒃ, ᓇᓗᓇᐃᕐᓯᒪᓇᓱᑦᑐᑎᒃ ᐊᔾᔨᒌᑎᑦᓯᓂᕐᒥᑦ 
ᐊᒻᒪ ᓂᕈᐊᖅᑕᐅᓯᒪᔪᑦ ᓂᕈᐊᕐᓯᒪᔪᑦ ᐊᐅᓚᑦᓯᖃᑎᒌᑉᐸᑦᑐᑎᒃ ᑲᑐᔾᔨᓪᓗᑎᒃ. ᑲᔪᓯᒋᐊᖁᔨᑐᐃᓐᓇᐸᑦᑐᑎᒃ ᐊᒻᒪ ᖃᓄᐃᖁᔨᒐᑎᒃ, ᑲᑎᒪᔨᐅᔪᑦ 
ᐊᐅᓚᓂᖃᖅᐸᑦᑐᑦ ᑕᐃᒫᓪᓗᐊᖅ ᐅᓪᓗᕐᓯᐅᑎᒍᑦ ᑲᑎᒪᔨᐅᕙᑦᑐᑎᒃ.

2023 ᑲᑎᒪᔩᑦ:

	• ᐱᑦᓯᐅᓛᒃ ᓲ, ᐃᒃᓯᕙᐅᑕᖅ – ᐃᖃᓗᐃᑦ
	• ᕗᕌᖕᒃ ᒪᐃ, ᐃᒃᓯᕙᐅᑕᐅᑉ ᑐᒡᓕᖓ – ᐃᒃᐱᐊᕐᔪᒃ
	• ᒫᓂᑲ ᐃᐊᓪ-ᑲᓇᔪᖅ, ᑎᑎᕋᖅᑎ/ᑮᓇᐅᔭᓕᕆᔨ – ᐃᖃᓗᐃᑦ
	• ᓯᐅᕋ ᒪᓐᓂᐊᐱᒃ, ᑲᑎᒪᔨ – ᐃᖃᓗᐃᑦ
	• ᔨᐊᕝ ᐸᐃᑕᓐ, ᑲᑎᒪᔨ – ᐸᖕᓂᕐᑑᖅ
	• ᓵᓚᒪᓐ ᐊᓗᕈᑦ, ᑲᑎᒪᔨ – ᓴᓂᕋᔭᒃ

ᐊᑐᓂ ᐃᓚᒋᔭᐅᔪᖅ ᓇᑦᓴᐸᑦᑐᑦ ᖃᐅᔨᒪᓂᕐᒥᓂᒃ ᐱᓕᕆᐊᕆᓯᒪᔭᕐᒥᓂᒃ ᐊᒻᒪ ᑐᑭᓯᐊᑦᓯᐊᐸᑦᑐᑎᒃ ᓄᓇᓕᓐᓂ ᓇᖕᒥᓂᖃᖅᑎᐅᔪᑦ 
ᐊᕙᓗᖏᓐᓂᑦ, ᓇᓗᓇᐃᕐᓯᒪᓪᓗᑎᒃ ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) ᐱᕙᓐᓂᖏᓐᓂᑦ 
ᐸᕐᓇᒍᑎᒍᑦ ᖃᓄᐃᓕᐅᖁᔨᔾᔪᑎᓂᑦ ᐊᒻᒪ ᑐᑭᖃᑦᓯᐊᖅᑐᓂᑦ ᐃᓱᒪᑦᓴᕐᓯᐅᕈᑎᐅᓯᒪᔪᓂᑦ ᖃᓄᐃᓕᐅᕈᑎᑦᓴᓂᑦ ᐳᖅᑐᓂᖅᐹᒃᑯᑦ. 
ᐱᓕᕆᕝᕕᖃᕈᒪᓂᕆᔭᖏᑦ ᐅᕙᒍᑦ ᑲᑐᔾᔨᖃᑎᒌᖏᓐᓂ ᐊᒻᒪ ᓄᓇᓕᓐᓂ ᐱᔨᑦᓯᕋᕐᕕᑎᓐᓂ ᐊᑑᑎᖃᖅᑐᒻᒪᕆᐅᕙᑦᑐᑦ ᖃᓄᐃᓕᐅᕈᑎᒋᔪᒪᔭᕗᑦ 
ᓯᕗᒧᐊᒍᑎᒋᕙᓪᓕᐊᑎᓪᓗᑎᒍᑦ.

2023 ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ 
(BBDC) ᓴᓇᔩᑦ ᖁᕕᐊᓱᒃᐳᑦ ᑲᒪᒋᔭᑦᑎᓐᓂᒃ ᐃᑲᔪᕈᓐᓇᕐᓂᖏᓐᓂ:

ᑭᐅᕈᓪ ᑐᑐ,  
ᑎᑎᕋᕐᕕᖕᒥ ᐊᐅᓚᑦᑎᔨ

ᒥᔅᓯ ᐊᐅᓪᓱᐊᑦ,  
ᑎᑎᕋᕐᕕᒃᒥᑦ ᐊᐅᓚᑦᑎᔨ/ᐱᓕᕆᕝᕕᒃᒧᑦ ᑎᑎᕋᖅᑎ

ᕚᓗᕆ ᑯᒡᒪᓐᑯ, 
ᐊᐅᓚᑦᑎᔨ ᐊᖓᔪᖅᑳᖅ

1104-B ᐃᓄᒃᓱᒐᐃᑦ ᐃᓄᒃᓱᒐᐃᑦ
ᑎᑎᖅᑲᒃᑯᕕᐊ ᑎᑎᖅᑲᒃᑯᕕᐊ 1480  
ᐃᖃᓗᐃᑦ, ᓄᓇᕗᑦᐃᖃᓗᐃᑦ, ᓄᓇᕗᑦ  X0A 0H0

www.baffinbdc.ca

ᐅᕐᑳᓚᐅᑦᐅᕐᑳᓚᐅᑦ: (867) 979-1303
ᓱᒃᑲᔪᒃᑯᑦᓱᒃᑲᔪᒃᑯᑦ: (867) 979-1508
ᐊᑮᑦᑐᖅ ᓄᓇᕗᑦᒥᐊᑮᑦᑐᖅ ᓄᓇᕗᑦᒥ: 1-800-263-2232

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕆᓴᓐ

ᕿᑭᖅᑖᓗᖕᒥ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐᑯᑦ (BBDC) 
ᐱᓕᕆᖃᓗᐊᖅᐸᑦᑐᑦ ᐱᔭᕆᐊᑭᓪᓕᑎᕆᔪᒪᓪᓗᑎᒃ ᓯᕗᒧᐊᑉᐸᓪᓕᐊᒍᑎᖏᓐᓂᑦ ᐊᒻᒪ 
ᐊᖏᓪᓕᒋᐊᕈᒪᔪᓂᑦ ᓇᖕᒥᓂᖃᖅᑎᓂᑦ ᕿᑭᖅᑕᓂ ᓄᓇᓕᖏᓐᓂᑦ. ᓇᖕᒥᓂᓕᕆᓂᒃᑯᑦ 
ᐱᔨᑦᓯᕋᕐᓂᖅ, ᐊᑐᖅᑐᐊᑎᑦᓯᓂᖅ, ᐊᒻᒪ ᐅᖃᖃᑕᐅᔪᓐᓇᖅᑐᑎᒃ ᐱᓕᕆᔨᖏᑦ, 
ᐱᓕᕆᐊᖃᕈᒪᑐᐃᓐᓇᖅᑐᒍᑦ ᐱᓕᕆᐊᑦᓴᑎᓐᓂᑦ ᐃᑲᔪᕐᓱᐃᕙᓪᓗᑕ ᐱᕙᓪᓕᐊᓂᖏᓐᓂᑦ 
ᐊᒻᒪ ᐱᕈᖅᐸᓪᓕᐊᓂᖏᑦ ᑮᓇᐅᔭᓕᐅᕈᑎᐅᔪᑦ.


